
Coincidindo coa data do Día das Letras galegas, 
dedicado este ano a Francisco Fernández del Riego, 
tedes nas mans un novo número de Xeada. Dende ou 
seu comezo decidiuse que as súas páxinas estiveran 
reservadas exclusivamente a colaboracións do 
alumnado. Tédelas cada ano á vosa disposición para 
informar, reflexionar ou debater sobre as cuestións 
máis diversas obxecto de voso interese, ou tamén 
para dar a coñecer as vosas creacións literarias.

As competencias en expresión e comprensión 
oral e escrita seguen a ser fundamentais para o 
desenvolvemento intelectual e a futura proxección 
profesional de todos vós. Pero tamén para afiar 
o sentido crítico ante posibles manipulacións 
orquestradas dende a chamada realidade paralela 
ou metaverso. Non nos entreguemos pasivamente á 
Intelixencia artificial nin á panacea do ChatGPT; teñen 
que ser instrumentos ao servizo do home e non ao 
revés.

Fernández del Riego non foi poeta, nin dramaturgo, 
e a súa escasa narrativa carece de interese. Pola contra, 
foi un grande orador e escritor, dotes que lle serviron 
para destacar no activismo galeguista, político e, 
sobre todo (e obrigado por circunstancias históricas) 
cultural. Disto dan fe os seus ensaios e innumerables 
colaboracións xornalísticas. Sen dúbida, ou seu 
maior mérito foi concibir e participar na creación das 
entidades e medios necesarios en prol da nosa lingua 
e cultura. Primeiro, para que sobrevivira nos escuros 
anos da ditadura franquista; el logo, para divulgala e 
revitalizala co seu arduo labor como xornalista e editor, 
oficio este que, na época na que viviu na nosa cidade, 
aprendeu con Ánxel Casal, o fundador da Editorial Nós. 
A institución do Día das Letras Galegas que estamos 
a celebrar e a fundación da editorial Galaxia, xunto coa 
revista Grial, son só dúas das iniciativas que alentou e 
que seguen a ser a cerna que sostén a árbore na nosa 
cultura.

Recentemente, Shakira, unha cantante colombiana, 
lanzou un novo tema no cal airea a súa ruptura 
con Gerard Piqué, ex xogador de fútbol. Xunto co 
produtor arxentino Bizarrap, rompen o récord de 
visitas e likes en moi poucos días, substituíndo así á 
canción de Despacito de Luis Fonsi e Daddy Yankee. 
O éxito foi inmediato, converténdose na canción 
máis escoitada en español.

Aquí temos os versos máis destacados, nos que a 
cantante lanza unhas indirectas moi directas ao pai 
dos seus fillos e á que foi a súa parella durante anos:

1. Tanto que te las das de campeón, 
y cuando te necesitaba diste tu peor versión.

•	Refírese a que, ao ser un xogador dos equipos 
máis recoñecidos a nivel mundial, non estivo 
á altura  nas súas horas máis baixas. 

2. A ti te quedé grande y por eso estás con una 
igualita que tú.

•	Fala de Clara Chía, a parella, que dende a 
perspectiva de Shakira, se meteu nunha 
relación, aparentemente feliz e con fillos de 
por medio. Sobre todo, cuestiona a decisión 
tomada por el ao elixila a ela. 

3. Entendí que no es culpa mía que te critiquen 
yo solo hago música, perdón que te salpique.

•	Aquí, utiliza un xogo de palabras co apelido 
del, poñéndoo no centro de toda esta 
polémica. 

4. Me dejaste de vecina a la suegra, con la 
prensa en la puerta y la deuda en Hacienda.  
Las mujeres ya no lloran, las mujeres facturan.

•	Cando Shakira e Piqué mantiñan unha 
relación, a nai de Piqué mudouse á casa veciña 
para estar máis cerca deles e axudarlles a 
coidar dos seus netos.  

Dende a ruptura, a prensa está constantemente 
na casa de Shakira. Algunhas fontes cren que 
Piqué acumula varias débedas, aínda que non 
se sabe se é certo.

Shakira nega a fase de dó da ruptura e afirma 
que a pesar de todo, gana moitos cartos con 
esta canción.

5. Tiene nombre de persona buena, 
claramente no es como suena

•	Segundo Shakira, as aparencias enganan 
e Clara Chía non é tan boa e inocente como 
parece.

6. Yo valgo por dos de 22.

•	Antes de lanzar a canción, Shakira tiña o 
dobre de anos que Clara, é dicir, 44 anos.

7. Cambiaste un Ferrari por un Twingo,  
cambiaste un Rolex por un Casio.

•	Neste verso compara varias marcas e invalida 
a Clara Chía, facendo entender que Shakira é 
moito mellor.

8. Ah, mucho gimnasio, pero trabaja el cerebro 
un poquito también.

•	 -A única frase nesta canción que non é para 
Piqué e Clara. As malas linguas din que está 
dirixida a Ibai Llanos, amigo e socio de Piqué. 
Crese isto porque Piqué xa está retirado do 
fútbol e non ten unha rutina física tan estrita 
como cando era un xogador de elite.

A última canción publicada foi unha colaboración 
xunto a Karol G, outra artista colombiana. Xuntas 
lanzaron un single que arremete de novo contra os 
seus respectivos ex e as súas parellas. Aquí está a 
letra máis destacada: 

Verte con la nueva me dolió

Pero ya estoy puesta pa’ lo mío

Lo que vivimos se me olvidó

Y eso e’ lo que te tiene ofendido

Que hasta la vida me mejoró

Por acá ya no eres bienvenido

Vi lo que tu novia me tiró

Eso ni me da rabia, yo me río, yo me río

Que deje de estar tirando, que al menos yo te tenía

 bonito Tú te fuiste y yo me puse triple “M”

Más buena, más dura, más leve

Volver contigo never, tu eres la mala suerte

Porque ahora la’ bendicione’ me llueven

Yo diciendo que era monotonía

TQM pero TQG 

Valoración persoal

Este foi un traballo moi interesante porque é un 
tema actual e próximo. Ademais encontramos 
moitas fontes de información. 

Respecto ao tema tratado, queda demostrado 
que é un exemplo da influencia que os medios de 
comunicación e as redes sociais teñen sobre a 
sociedade e a maneira de pensar sobre calquera 
tema que teña que ver coa xente famosa. 

Ao noso entender o tema da infidelidade por parte 
del non tivo a repercusión que seguramente tería 
se fose por parte dela. Xa que todos sabemos que 
se fose ela a infiel, os medios de comunicación a 
tacharían de mala persoa, de que non pensou nos 
seus fillos, ou que tiña que ter aguantado polo 
ben da familia,etc. En cambio, a Piqué ninguén 
lle di nada, nin o tachan de nada, e incluso nestas 
circunstancias é ela a que “non pensou nos seus 
fillos ao sacar esas cancións”, ou ao ter esa loita 
pública contra el. Hai quen opina que Shakira tiña 
que aguantar e perdoar a infidelidade polo benestar 
dos fillos e da familia, en xeral, Porque claro, “as 
mulleres teñen que aguantar e soportar todo polo 
ben do fogar”. Pensamos que este é o exemplo 
claro da sociedade patriarcal e machista na que 
vivimos, que segue a ser aplaudida por unha parte 
da sociedade, como se veu nalgúns comentario que 
se publicaron nas redes sociais .

Outro aspecto que nos chamou a atención é que 
outro sector da sociedade puxo á nova parella 
de Piqué como a “mala da película”, como se fose 
ela soa a culpable de que o ex xogador de fútbol 
abandonase a súa muller. Cando hai unha separación, 
non ten por que haber culpables. O importante é 
facer ben as cousas, sen danar as persoas que están 
ao seu carón. Aí é onde actuou mal Piqué, porque 
a enganaba, sen estaren separados. Shakira, como 
calquera persoa, sentiuse traizoada e encaixou mal 
a separación, e nas súas cancións utiliza o sarcasmo 
e a ironía para mostrar a súa carraxe e  tamén dor.

E como todo non ía ser negativo, aproveitou o tirón 
mediático para ser número un en ventas a nivel 
mundial, co conseguinte beneficio económico que 
implica. Non hai mal que non veña por ben, mais 
cata para quen!

Martina Barrera Berríos  
e Naiara Rodríguez Mouro. 

2º ESO B (ITI)

O BAILE URBANO

O baile urbano ou baile das rúas, urban dance ou street dance, é un conxunto de estilos de baile 
creados en ambientes fóra dos estudos de baile, como parques, patios, rúas, festas de barrio 
e discotecas. Unha das características que máis chama a atención do baile urbano é que se pode 
executar individualmente ou en grupos, permitindo crear diversas coreografías.

Nace no sur do Bronx, Nova York na década dos 70, como a forma non violenta que atopou a comunidade  
latina e afroamericana para resolver os enfrontamentos de pandas e crear lazos sociais, ademais de 
ser unha forma de expresión, desafiándose na rúa para poñerse ao día co ritmo das cancións de Hip 
Hop con movementos acrobáticos moi complexos. Hoxe en día , utilízase como expresión social de 
interacción con diferentes movementos corporais.

TIPOS DE BAILE URBANO

Os tipos de baile urbano que máis destacan son:el Hip Hop, Popping, Dance House, o Breaking, 
Uprocking, Liquid Dancing, Tutting, Waaccking, Krumping, Comercial Dance e o Dancehall.

1. Hip hop

É un movemento cultural, nacido nos Estados Unidos nos anos 70, mesturando a música funk e o 
soul e identifícase polos seus movementos libres e a simplicidade de movementos.

Caracterízase por movementos de freestyle, tendo o seu propio selo, xa que se inspira na vida cotiá, 
o que permite que teña un compoñente da rúa que fai importante a improvisación e a aprobación do 
público.

2. O Popping

Ten como base o Hip hop, aínda que o seu ritmo é un pouco máis lento. A súa característica principal 
son os “pop”, ou contraccións musculares que se producen en distintas partes do corpo ao ritmo da 
música.

3. House Dance

Caracterízase por movementos rápidos dos pés acompañados dun movemento do torso de atrás 
para adiante, como se fora unha onda, ademais báilase con ritmos de oito tempos e está baseado 
na improvisación.

4. O Breaking

Máis coñecido como o break dance, é un dos piares sobre os que se sostén a cultura Hip hop, xa que 
é o pioneiro dos bailes urbanos, o cal fo creado pola mocidade dos suburbios de Nova York. As súas 
características principais son os movementos no chan e as acrobacias. Ten influencias de diferentes 
disciplinas como as artes marciais, a ximnasia deportiva, a capoeira e incluso o mambo e a salsa.

5. Dancehall

É un ritmo orixinario de Jamaica, que deriva do reggae; a súa mestura de movementos representa 
accións da vida cotiá. Este é un baile moi sensual, con referencias marcadas á danza africana e 
caribeña.

6. Krump ou Krumping

Este estilo de baile urbano naceu nos Ánxeles, California e ten a súa orixe na cultura afroamericana. 
Caracterízase polos movementos moi expresivos e enerxéticos no tronco e na cadeira. A súa música 
é de marcacións bruscas e para un espectador é como estar vendo un robot con ritmo en vivo, xa que 
involucra todo o corpo, dende a cabeza ata os pés.

7. Jumpstyle

É un baile que tamén se recoñece como un xénero musical e a súa práctica é máis coñecida nos 
países europeos de Francia, Alemaña e España. Os seus pasos están baseados en saltos fortes con 
variacións dos movementos nas pernas e brazos e é unha variante máis lenta do hadcore.

8. Ubrock

Identifícase polos movementos libres, composto polos movementos do corpo que se denominan 
jerks, acompañado de movementos das mans chamados burns. É unha danza competitiva cunha 
sincronización máxima a ritmo de soul, rock e funk.

-¿Como foi a evolución da danza urbana?

Nos anos 90 a evolución da musica Hip Hop tomou novas formas e novos estilos de danza. Empezaron 
a parecer estilos que se diferenciaron do break dance por falar da maneira vertical deixando as 
posicións do chan. Estes estilos máis recentes refírense a estilos como o “New Style” ou “A nova 
escola”.

9. Crip-Walk (C-WalK)

Caracterízase polos movementos dos pés, que debuxan a comunicación do mundo dos gánsteres. 
Isto débese a que a súa orixe vén de como as bandas a través destes movementos deletreaban un 
nome.

10. New Style

Creouse no ano 2000, os bailaríns utilizan libremente a música para expresarse e facer xurdir 
movementos totalmente novos. Son coreografías realmente orixinais , nas que se fusionan diferentes 
tendencias e estilos de baile.

Que vestiario se utiliza na danza urbana?

Así como hai diferentes estilos de danza urbana, tamén existen distintas prendas que podemos usar 
para cada un deles:

Pantalóns e camisas anchas:

É o máis adecuado para bailes como o break dance, xa que os movementos requiren de suficiente 
espazo entre o teu corpo e a túa roupa. Ademais con este tipo de roupa pódese levar pulseiras, 
xeonlleiras e gorro que axudan moito coas acrobacias.

Nayara de Souza Varela. 2º ESO B (ITI)

Pasaron dous meses desde que vimos como 
a Selección Arxentina se converteu na nova 
campioa do mundo, coa vitoria ante a selección 
francesa.

Historia do fútbol

Arxentina gañou o Mundial tres veces: como 
anfitrioa en 1978; Da man de Diego Maradona 
en México 1986 e agora Leonel Messi liderou o 
equipo ata o terceiro en Catar 2022. Ademais, 
Arxentina foi subcampioa tres veces: 1930; en 
Italia 1990 e en Brasil 2014, ambas as finais 
perderon ante a selección alemá. Por outra 
banda, tamén xogou 18 dos 22 Mundiais que se 
disputaron ata o momento. Só estivo ausente 
en Francia 1938, Brasil 1950, Suíza 1954 e México 
1970.

O Mundial e Arxentina

Arxentina participou en 17 Mundiais dos 22 que 
se celebraron na historia.

 A última vez que Arxentina gañou o Mundial 
foi en 1986, pero daquela non había tanto 
tempo que levantaran o trofeo. En 1978, a 
sede do Mundial estaba precisamente no país 
suramericano e alí tocaron a gloria por primeira 
vez, e ante a súa afección.

Nun momento no que o Mundial se disputaba 
en dúas fases de grupos, conseguiron superar 
unha primeira na que empataron con Hungría, 

Francia e Italia, e a segunda contra Brasil, 
Polonia e Perú. Neste último clasificáronse 
como primeiros, o que os fixo xogar a final 
contra o campión do outro grupo, Holanda.

Esas dúas finais gañadas non foron as únicas que 
disputou Arxentina. Tiveron a oportunidade de 
xogar outros tres máis e en Qatar 2022 sumarán 
o sexto. De feito, o primeiro chegou moi pronto, 
en Uruguai 1930, o primeiro Mundial da historia, 
aínda que, por desgraza para Arxentina, os 
anfitrións levaron o título.

Despois das súas dúas vitorias en 1978 e 1986, 
estiveron a piques de defender o título en 
Estados Unidos 1990, pero perderon na gran final 
ante Alemaña grazas a un penalti transformado 
por Andreas Brehme cando estaba a piques 
de rematar o tempo regulamentario. Xa non 
xogarían unha final ata o Mundial de Brasil de 
2014, na cal os alemáns volveron deixalos sen a 
súa terceira copa.

Arxentina: Campioa de Campións

A selección arxentina de fútbol foi a única 
que gañou, primeiro, a Copa América, a Copa 
Intercontinental de Campións e o Mundial.

Nestes partidos, o equipo de Lionel Scaloni foi 
campión da Liga de Campións. Gañaron a Brasil 
por 1-0 na Copa América, cun gol de Ángel Di 
María. A selección brasileira fora a última 
gañadora desta competición ante Arxentina.

ARXENTINA: NOVA CAMPIOA MUNDIAL

Na Finalísima, na que se enfrontan os campións 
da Eurocopa e da Copa América, Arxentina 
fíxose campioa enfrontándose a Italia, que 
tamén fora a última selección en conseguir 
ese título. Arxentina gañou 3-0 con goles de 
Lautaro Martines, Di María e Dybala.

Por último, no Mundial de Qatar, Arxentina 
fíxose campioa do mundo ao enfrontarse á 
selección francesa, que fora campioa en 2018.

Arxentina e España, únicos campións tras 
perder o seu primeiro partido no Mundial que 
gañaron

En 2010, España comezou o Mundial de 
Sudáfrica perdendo por 0-1 contra Suíza, pero 
posteriormente colleu ritmo ata gañar a final. 
Tras perder, o “Red Fury” derrotou a Honduras 
por 2-0 e a Chile por 2-1 para pasar aos oitavos 
de final.

Desde as eliminatorias directas, España gañou 
todos os seus partidos pola mínima diferenza 
ata que se coroou. Nos oitavos de final gañou a 
Portugal por 1-0, Paraguai 1-0, tamén venceu a 
Alemaña por 1-0 na semifinal, e logrou o título 
cun gol de Andrés Iniesta na prórroga ante 
Holanda.

Nesta edición do Mundial de Qatar 2022, 
Arxentina comezou o torneo cunha dolorosa e 
inesperada derrota ante Arabia Saudita por 1-2. 
Pero tras ese contratempo, Arxentina só foi 
costa arriba ata chegar á final e coroarse.

No segundo partido da fase de grupos, 
Arxentina derrotou a México por 2-0 e venceu 
a Polonia co mesmo marcador. Nos oitavos 
de final gañou a Australia por 2-1 e eliminou 
a Holanda nos penaltis tras o empate 2-2. Na 
semifinal esmagou a Croacia por 3-0, e na final 
empataron 3-3 ante Francia, para ser coroada 
posteriormente nunha tanda de penaltis.

Cantas veces se enfrontaron Francia e 
Arxentina?

Antes de enfrontarse na final do Mundial de 
Qatar, os dous equipos xa compartiran campo 
trece veces. O conxunto albiceleste, nos 
partidos disputados, obtivo un total de sete 
vitorias, mentres que os franceses só gañaron 

tres partidos, sendo o resto de empates.

Como dato curioso, Francia foi o primeiro rival 
de Arxentina na historia dos mundiais, xa que 
ambos se enfrontaron na primeira xornada do 
Uruguai de 1930.

Nos Mundiais, Francia e Arxentina 
enfrontáronse en 4 ocasións, con tres vitorias 
para os arxentinos e unha para os europeos.

Entre os xogadores destacados, Kylian Mbappe 
é o máximo goleador dos partidos con 5 goles, 
mentres que Messi só ten tres.

Unha nova ilusión

 O 18 de decembro de 2022, o equipo de Lionel 
Scaloni levantou o mundial nun partido contra 
Francia. Aos 120 minutos de partido, rematou 
cun empate 3-3, que os levou a unha quenda de 
penaltis, e Arxentina triunfou finalmente nos 
penaltis cun resultado de 4-2.

Foi un partido de moito sufrimento xa que nos 
dous equipos estaban os mellores xogadores do 
mundo e todos tiñan as mesmas ilusións.

A figura do partido foi Leonel Messi, marcou 
dous goles e tamén levantou o trofeo que lle 
deu ao país a terceira estrela na súa camiseta.

Despois de 36 anos, a selección deu unha 
inmensa alegría aos 40 millóns de arxentinos.

O meu sentimento

É a primeira vez que vexo o meu país gañar un 
Mundial, e teño que celebralo no meu país de 
adopción. Aínda que estaba lonxe, xuntámonos 
moitos arxentinos para ver o partido e 
gozamos coa vitoria da nosa selección. Foi 
unha sensación única e era coma se estivese no 
meu país, celebrándoo cos meus compatriotas. 
Nunca esquecerei ese día que seguirá na miña 
memoria para sempre. Tamén foi emocionante 
porque pode ser o último Mundial no que o 
meu ídolo, Leonel Messi, xoga coa selección 
arxentina. Grande Messi!!

Santino Omar Barcia. 2º ESO C. (ITI)

Ó longo dos dous últimos anos vivimos con intensidade e festexamos conxuntamente un camiño 
xacobeo que simboliza o percorrido pola vida. Esta idea do camiño como traxectoria vital está 
presente na literatura, na música e tamén no deporte. E precisamente da miña afección ó fútbol vén 
o contacto conmovedor coa canción “You’ll Never Walk Alone”, que sempre esperta en min recordos 
compartidos e emocións deportivas de grande intensidade.

“You’ll Never Walk Alone” é unha canción escrita por Richard Rodgers (música) e Oscar Hammerstein 
(letra) para o musical Carousel, estreado en 1945 en Broadway (Estados Unidos). Posteriormente foi 
popularizada no Reino Unido polo grupo Gerry and the Pacemakers, que dende o entorno de Liverpool 
acadou durante catro semanas o número 1 da lista de éxitos “UK Singles Chart”. Ese mesmo ano 
os seareiros do Liverpool FC empezaron a corear a peza musical no seu estadio de Anfield e moi 
pronto mudou no himno do club, que adoptou ademais o título como lema oficial do seu escudo. Na 
actualidade o sistema de megafonía de Anfield reproduce a versión de Gerry and the Pacemakers 
antes de cada encontro, a modo de cerimonial litúrxico.

Pónsenos a todos a pel de galiña ó sentir como o estadio de Anfield, ó completo e ó unísono, retumba 
contundente con esta emotiva letra (a tradución é de quen isto escribe):

NUNCA CAMIÑARÁS SÓ
YOU’LL NEVER WALK ALONE

When you walk through a storm, 
Hold your head up high, 

And don’t be afraid of the dark. 

At the end of a storm, 
There’s a golden sky, 

And the sweet silver song of a lark. 
Walk on 

Through the wind, 
Walk on 

Through the rain, 
Though your dreams be tossed and blown.

Walk on, 
Walk on, 

With hope in your heart, 
And you’ll never walk alone, 

You’ll never walk alone.

Walk on, 
Walk on, 

With hope in your heart, 
And you’ll never walk alone, 

You’ll never walk alone.

Cando atravesas unha tormenta, 
mantén a cabeza alta, 
e non teñas medo á escuridade.

Ó final dunha tormenta, 
hai un ceo dourado 
e o doce canto prateado dunha laverca 
Segue a camiñar 
a través do vento, 
segue a camiñar 
a través da choiva, 
malia que os teus soños se desboten e estraguen.

Segue a camiñar, 
segue a camiñar, 
con esperanza no teu corazón 
e nunca camiñarás só, 
ti nunca camiñarás só.

Segue a camiñar, 
segue a camiñar, 
con esperanza no teu corazón 
e nunca camiñarás só, 
ti nunca camiñarás só.

Temos familia en Liverpool, polo tanto é natural que tentemos visitala cando menos unha vez ó ano. 
Deste xeito, aproveitei esas viaxes para en dúas ocasións visitar o famoso e grandioso estadio do 
Liverpool FC Anfield: unha no verán do 2018 para velos xogar contra o Torino nun partido amistoso 
(gañaron 3 goles a 1) e outra vez o verán do 2022 para ver o estadio na súa totalidade e incluso 
coñecer algunha das lendas do fútbol inglés. 

En 2018 o ambiente era espectacular. Había moitísima xente cantando e celebrando os goles do 
Liverpool. Estivemos nun dos palcos superiores, pero gustaríanos ter a sorte de sentármonos no 
“Kop”, bancada inicialmente nomeada “Spion Kop” (‘outeiro do espía’ en africáner) por un xornalista 
do Liverpool Echo en 1928. Este fondo do estadio de Anfield, a modo de “terraces”, lle recordaba os 
gravados do outeiro localizado en Spion (Sudáfrica) onde en 1900 tivera lugar unha batalla entre os 
bóers, habitantes da zona, e os fusileiros do imperio británico. Arredor de 3000 vítimas naturais de 
Liverpool morreran naquel enfrontamento e esta foi a causa, a modo de homenaxe, pola que recibiu 
o nome que logo abreviou en “the Kop”. Está catalogado coma un dos fondos máis vibrantes, fieis e 
románticos do fútbol británico onde o estrondo de “You’ll Never Walk Alone” é inesquecible. 

Na nosa visita máis recente, meu pai e mais eu volvemos visitar o estadio de Anfield, aclamado 
coma o coliseo da cidade de Liverpool. Fixemos un tour por tódalas instalacións e vimos os trofeos, 
as bancadas, os vestiarios, o túnel de xogadores, a sala das rodas de prensa, os bancos e incluso o 
lugar onde se reúnen os xogadores cos seus familiares tralos encontros. Alí coñecemos unha lenda 
do fútbol inglés, Ian Callaghan, centrocampista que xogou no equipo dende 1960 ata 1978 e que 
ten o récord de máis aparicións no club inglés con 857 partidos, seguido por Jamie Carragher, con 
737 partidos, logros moi difíciles de superar. Ian Callaghan tamén xogou coa selección nacional, un 
total de 4 partidos, participando no mundial de 1966, xogando contra a selección francesa na fase de 
grupos. Foi neste mundial, no que a selección inglesa logrou a vitoria, no que Ian Callaghan recibiu a 
medalla de ouro pola súa xesta deportiva. 

O fútbol é un microcosmos da vida, unha metáfora que recolle actitudes, xestos, derrotas e vitorias 
compartidas. “You’ll Never Walk Alone” paréceme unha canción marabillosa, porque é icónica ó 
transmitir unha mensaxe de unión entre a afección e os xogadores, ó tempo que inspira diferentes 
sentimentos vitais en cada persoa. Para min é un dos mellores himnos que ademais nos fai vibrar de 
emoción cada vez que o Liverpool FC xoga.

Daniel Wall Losada 
Exalumno do IES Antonio Fraguas

Referencias:

http://www.estoesanfield.com/2014/01/por-que-kop-de-donde-viene.html
https://en.wikipedia.org/wiki/You’ll_Never_Walk_Alone
https://galego.org/vocabularios/futbol.html

As orixes do tríatlon non están moi claras. Hai quen atribúe a orixe a unha proba celebrada en 1975 
en California, que acabaría dando lugar ao célebre aironman que todos os anos acolle o arquipélago 
de Hawai . Outros din que o tríatlon comezou por una aposta entre mariños norteamericanos no ano 
1978, na illa de Hawai, para escoller o deportista máis resistente e completo no seu conxunto; un 
nadador, un atleta ou un ciclista.

O tríatlon é un deporte individual e de resistencia, que reúne tres 
disciplinas deportivas: a natación, o ciclismo e a carreira a pé. Dentro 
deste deporte hai varias especialidades, como por exemplo o dúatlon, 
acuatlón, carreira nada-corre, tríatlon cross, aquabike, competición 
por relevos e competicións por equipos.

O tempo que o triatleta tarda en cambiar dunha disciplina á seguinte 
denomínase transición. A transición de natación a ciclismo coñécese 
como T1 e a de ciclismo a carreira a pé como T2.

O tríatlon converteuse nun deporte olímpico nos Xogos Olímpicos de Sidney 2000 na modalidade de 
curta distancia con draftin (ir pegado á roda traseira da bicicleta allea para que che corte o vento). Na 
federación de tríatlon existen tamén outros deportes que agrupan diversas disciplinas deportivas, 
como por exemplo o duatlón (correr-ciclismo-correr), tríatlon de inverno (correr-ciclismo-esquí de 
fondo) e o cuadriatlón (natación-piragüismo-ciclismo-correr).

As principais categorías do tríatlon son as seguintes :

(ITU: Unión Internacional do Tríatlon )

Decidimos facerlle una entrevista a Ainoa Gontán, una alumna de 2º de BACH a cal admiramos 
moito, xa que pertence ao noso club e que é un exemplo a seguir.

CAL FOI A ÚLTIMA COMPETICIÓN QUE GANACHES?

Pois de tríatlon só o ano pasado porque aínda non empezaron, pero fun este fin de semana ao 
campionato galego de 5000 en pista e gañeino.

QUE SUPUXO PARA TI GAÑAR O CAMPIONATO?

A ver, si que é certo que non era o meu obxectivo principal, porque tampouco me dedico ao atletismo, 
pero contenta porque non deixa de ser un campionato galego e sempre está ben gañalo.

O TRÍATLON

CAL FOI A COMPETICIÓN QUE TE FIXO MÁIS FELIZ OU QUE FIXO QUE TE SENTIRAS MELLOR?

Pois no 2021,  o campionato de España de tríatlon distancia sprint que foi en Banyoles, e quedei 
segunda e a verdade, quería facelo ben e quedar aí adiante, pero non  me imaxinaba que fora a acabar 
así. E a verdade gustoume moito ese posto.

TES PENSADO IR A UN CENTRO DE ALTO RENDEMENTO DEPORTIVO?

Penseino varias veces porque xa dende 3º de ESO xa podes ir a centros de tecnificación e vin que ten 
cousas positivas e negativas, pero  ao final decidín non ir, preferín acabar os estudos aquí en Santiago 
e xa no futuro non sei, a ver como vai sendo.

ÉCHE DIFÍCIL COMBINAR A PARTE ACADÉMICA COA DEPORTIVA?

Nunca me custou moito a verdade. Require esforzo e traballo, a ver si que é certo que este ano en 2º 
cústame máis, son un pouco menos constante porque hai moitos exames durante todas as semanas, 
entón este ano é máis difícil, pero o resto bastante ben a verdade,  deime organizado ben.

SUPUXO MOITO SACRIFICIO POLA TÚA PARTE?

Non. Require estudo, tempo e constancia, pero a verdade é que me organizo bastante ben,  este ano 
un pouco máis difícil, pero ben.

TIVECHES QUE DEIXAR ALGO DE LADO PARA CHEGAR TAN ALTO?

Si, hai veces que non puiden ir a festas ou quedar cos amigos para ir a adestrar ou a competicións , 
pero nos demais casos non tiven que deixar nada.

QUE CONSELLOS NOS DARÍAS AOS QUE QUEREMOS CHEGAR Á ELITE?

O principal é ser constante, ir a adestrar e organizarte ben . O que non podes facer é ir unha semana 
a adestrar e logo non volver nun mes.

EN QUE DISCIPLINA ES MELLOR?

Eu penso que correndo, xa que ao ser a que máis me gusta, comparado coas outras , adestro cun plus 
de motivación.

EN CAL CRES QUE ES PEOR?

Na natación, eu de pequena facía natación, pero sempre foi a que máis me custou, a parte, se deixas 
de nadar unha semana, logo cústache moito volver a empezar.

QUE TES PENSADO ESTUDAR?

Gustaríame entrar en INEF de Pontevedra e estudar cousas relacionadas co deporte e tamén ser 
preparadora ou adestradora de profesionais.

Moitas grazas, Ainoa polos teus consellos, que intentaremos seguir con dedicación e entusiasmo. 
Desexámosche todos os éxitos do mundo, tanto a nivel deportivo como persoal. Esperamos tamén 
que leves ao Antonio Fraguas sempre no teu corazón. Aquí esperámoste cos brazos abertos para que 
nos contes os teus éxitos. Grande Ainoa!

Eloi Lorente e Mariña Maseda. 2º ESO (ITI)

O LADO ESCURO DA REDE

Os hackers evolucionaron co paso dos anos, 
polo avance das novas tecnoloxías, pasou de ser 
unha travesura adolescente a un negocio cun 
crecemento multimillonario.  

O hackeo busca comprometer os dispositivos 
dixitais; na actualidade caracterízase como unha 
actividade ilegal por parte dos ciberdelincuentes. 

Unha investigación levada a cabo pola 
organización Florbidden Stories, fai pouco sacou 
á luz as prácticas dun equipo de informáticos 
israelís, que afirmaron que participaron na 
manipulación de máis de trinta eleccións en 
todo o mundo, durante máis de dúas décadas, 
mediante piratería informática, sabotaxe e 
desinformación automatizada nas redes sociais. 

A facilidade de compartir vídeos nas redes 
sociais fai que os mozos e mozas de hoxe en 
día estean moi apegados a elas. Algo que causa 
máis ameazas e perigos que seguridade.

Os adolescentes son os máis afectados, un de 
cada tres adolescentes fai un uso problemático 
da internet e as redes, unha das maiores 
preocupacións cara o seu uso é a posible 
“adicción”, que aumentou substancialmente 
logo da corentena. 

Existe o perigo de calquera roubo de información; 
información que moitas veces proporcionamos 
sen nos dar conta. Existen varios tipos destes 
roubos, como un simple roubo dunha foto 
ou que pode chegar a niveis tan extremos 
como a manipulación das eleccións en todo o 
mundo. Dúas estafas moi habituais son o scam 
e o malware, tanto a través de correos non 
solicitados como a prestación dun Servicio co 
motivo de extraer información. A diferenza do 
malware é que se realiza mediante aplicacións, 
co obxectivo de danar o dispositivo e roubar 
contrasinais e datos persoais. 

Os hackers utilizan varias técnicas, as máis 
famosas son os botnets, ou ransomware e os 

rootkits. Especies de bots que son controlados 
polo atacante de forma remota, que infecta a 
unha gran cantidade de dispositivos e aparellos. 
Por outra parte, tamén pode ser algún tipo 
de software (conxunto de programas que lle 
permiten á computadora facer determinadas 
tarefas) malicioso no que se lle dá ao hacker a 
capacidade de entrar no dispositivo e ter o seu 
control. 

Como podemos evitar estes perigos?

Para poder evitar estes perigos debemos 
ter en conta varios puntos como: utilizar 
contrasinais seguras e distintas, para que sexa 
máis complicado o acceso á túa conta. Unha 
porta de entrada para os hackers son as redes 
de wifi públicas ou sen contrasinais, polo que 
sería moi importante protexernos delas. Por 
último, xestionar a nosa seguridade, mantendo 
actualizado o software e aprendendo a detectar 
os ataques de fishing, nos que o hacker envía 
e-mails facéndose pasar por empresas ou 
servizos de confianza e nunca entrar nos enlaces 
que ofrecen. 

Como podemos saber se nos “hackearon”?

Un dos primeiros sinais que nos fan saber que 
nos están a Hackear é se o noso dispositivo vai 
moito mais lento do normal, ou se a batería se 
esgota demasiado rápido, isto sucede porque as 
aplicacións que usan consomen moita enerxía, 
aínda que a lentitude non ten porque estar 
relacionado, tamén pode ser pola falta de hixiene 

ou a antigüidade dos seus compoñentes. Outro 
sinal é se a webcam se prende automaticamente 
ou se o punteiro do noso ordenador se move 
sen ningún tipo de motivo, o que quere dicir que 
alguén ten ese control. 

Que podo facer se me hackean?

Se te hackean o primeiro que tes que facer 
é cambiar os contrasinais de todos os teus 
dispositivos, xa que non dubides que os hackers 
van probar ese mesmo contrasinal noutros 
sitios web; tamén é recomendable cambiala 
periodicamente. Deixa de compartir vídeos 
nas redes, porque cantos máis datos persoais 
poñas na Internet, máis posibilidades hai de 
que os ciberdelincuentes usen esa información 
para molestar. Debes alertar rapidamente ás 
túas entidades financeiras. Isto non só pode 
axudarche a protexerte contra máis danos, ou 
ao menos servir como un rexistro, senón que 
tamén podería dar a esas entidades un aviso 
de que podería haber unha fenda aínda máis 
grande. 

Tras a invención da internet, tamén se deron 
a cabo novos tipos de violencias, acosos e 
perigos, como o ciberacoso ou cyberbullying.  
Comportamentos hostís que poden ser 
practicados contra os menores de idade. A 
vítima é sometida a ameazas e humillacións 
por parte da xente a través das pantallas, coas 
intencións de mortificalas e levalas a unha 
quebra emocional. Pese á súa maior frecuencia 
en adolescentes, os adultos tamén realizan e 
sofren este tipo de acoso. 

Xiana Peón Carballo. 2º ESO A (ITI)

MENSAXES XEADA 2023

-A María Fandiño e Andrés Romarís, profesores 

eméritos do A. Fraguas, sempre presentes nesta 

revista. Grazas por tanto!

- E grazas infinitas a todo o profesorado que 

aportades a vosa arte e traballo, para que Xeada 

veña cada maio de flores cuberta.

-Para Pedro, profe de música e moito máis, pola súa 

entrega en cada proxecto e traballo colaborativo que 

se lle propoña. Un privilexio para o Antonio Fraguas!

-E a ti, JM Álvarez, pola túa dedicación e xenerosidade, 

sempre disposto a facerlle máis fácil o traballo a 

quen solicita a túa axuda! Non cambies nunca!

-E como non! Aos nosos artistas, M. Calderón e 
Pablo López, que nos regalan cada curso a súa arte, 
debuxando sorrisos con notas musicais!

-Barji, es o mellor!

-Para Antía de 2o. Esperamos que algún día nos 
convides á túa casa! De parte das “túas filliñas”.

-Con agarimo para Marisol, por ensinarme que podo 
facer o que me propoña. Unha alumna de 1o B.

- Mari Calvo, quérote! Autor descoñecido.

-Para Manuel Barja de 4o C. Manuel, gústasme 
moitísimo, casa comigo XA! Anónimo.

Rematamos o curso 2022-2023, o primeiro sen medidas excepcionais, o primeiro sen máscara, o 
primeiro sen restricións logo do inmenso despropósito histórico que supuxo a pandemia, esa situación 
que vivimos sen saber que era o que estabamos vivindo, e na que por primeira vez soubemos de 
preto o que era o medo real, e as miserias que o acompañan.

Aprendemos algo dunha circunstancia onde morreron millóns de persoas, miles na nosa contorna?, 
aprendemos algo da necesidade de termos unhas  institucións públicas fortes e capaces?, porque 
foron elas, e ninguén máis, quen nos atenderon neses meses negros. A quen aplaudiamos ás oito 
da tarde, lembrádelo?; aprendemos algo daquel asistir temerosas ás aulas, mesmo de como moitas 
familias tentaron non permitir aos seus fillos e fillas a asistencia, aprendemos quizais a querernos 
máis, e a mirar máis polo ben común?.

Pois non, pasado o tempo, cando xa non hai mortos no escenario, cando xa non hai bandas de tela 
ou papel que tapen a nosa expresión e concentren na nosa mirada todo o que non podemos dicir, 
cando volveron as preocupacións cotiáns a sobrepoñerse ás grandes preocupacións, volveu tamén a 
mesma simpleza colectiva á que estabamos acostumados. Volveu o descoido ao propio e mailo alleo, 
volvemos a ser como eramos, que non era grande cousa, pero iso si, sendo moitas menos; e iso hai 
que dicilo e lelo, porque, que menos que a lembranza de todas as que partiron!!

Se algo deberamos ter aprendido daqueles meses, anos realmente, horríbeis, debera ter sido a 
obriga de nos coidar unhas ás outras, de nos coidar no día a día, na atención, no cariño, no aprezo. 
Coidarnos na palabra e na acción, procurar  o benestar colectivo das demais, atender á nosa dimensión 
humana, esa que é finita e fráxil, coma ben se viu nese tempo escuro.

E, xa que estamos nesta revista dun centro de secundaria e bacharelato, cando a xente moza ten 
esa idade perfecta e preciosa, e xa que é tamén moi probabelmente a derradeira vez que escribo 
nela, deito aquí algo que repetimos sempre no mundo nas ANPA: nós, as nais, os pais, o profesorado, 
somos as adultas da ecuación, somos quen temos de noso a obriga de coidar con moito máis agarimo, 
con moita máis seguranza, se nós non coidamos, se non aprendemos á xente moza a coidar das 
demais, como imos pretender un mundo mellor cando nós faltemos, como imos esixir da xente que 
vén que comecen a construción doutra realidade máis á medida das persoas e das súas necesidades.

Coidade nas aulas, profesorado do IES, tedes a inmensa responsabilidade de ser unha das máis 
importantes miradas do mundo que reciben as nosas fillas e fillos, que esa mirada sexa de atención, 
respecto e cariño, porque é a primeira condición para que, máis adiante, cando medren e marchen, 
pero xa mesmo tamén, haxa outra xente que reciba desas que agora vos ven e vos escoitan, o mesmo 
coidado, o mesmo cariño, a mesma atención que vexan en vós.  

Fernando Lacaci 
Presidente da ANPA ANTÓN FRAGUAS

DO COIDADO

A SAÚDE MENTAL NOS ADOLESCENTES

A saúde mental, que é iso, que está pasando na 
sociedade, que ten de importante, como podemos 
previlo, que facemos en caso de coñecer a alguén que 
estea nesta situación e que consecuencias poden 
ter. Estas preguntas están pasando desapercibidas 
para moita xente, pero non para os adolescentes 
que o sofren. Coa pandemia a cantidade de casos 
aumentou poñendo a España como o país Europeo 
con máis casos diagnosticados de problemas de 
saúde mental en rapaces e adolescentes, segundo 
Unicef.

A saúde mental non é unha broma, o suicidio 
é a segunda causa de mortalidade despois dos 
tumores malignos. Calcúlase que máis do 13% dos 
adolescentes de entre 15 e 19 anos padecen de 
trastornos mentais diagnosticados, o que supón 
que 86 millóns de adolescentes sufran este tipo de 
problemas.

Pero que é a saúde mental? É o noso benestar 
emocional, psicolóxico e social. Afecta á forma en 
que  pensamos, sentimos e actuamos cando nos 
enfrontamos á vida. Tamén axuda a determinar 
como manexamos o estrés, nos relacionamos cos 
demais e tomamos decisións.

E que podemos facer para previlo? É moi sinxelo. O 
primeiro é recoñecer que é normal sentir ansiedade, 
está ben non ser perfecto en todo e cometer erros, 
pensa no que podes facer para distraerte, busca 
actividades que che gusten e que te divirtan como 
tocar un instrumento, bailar ou ver unha película, iso 
permítenos despexarnos daquilo que nos preocupa. 
Pensa en novas formas de conectar cos teus amigos 
porque socializar é algo moi importante, sae, xoga, 
fala, fai novos amigos; coñece nova xente, non 
teñas medo de saír da túa zona de confort, seguindo 
sempre unha rutina para organizar o teu tempo 
de ocio, o horario para as comidas, os estudos, as 
tarefas na casa etc. Ademais tamén debes centrarte 
en ti mesmo ou mesma, debes sentir e pensar que é 
o mellor para ti.

É moi importante seguir unha boa alimentación 
e levar unha vida saudable,  hábitos que facilitan 
avanzar nos tratamentos. Dentro deste estilo 
saudable debe estar un bo descanso e o uso 
responsable das tecnoloxías. Non todo o que sae na 
Internet é real e tampouco as persoas, só mostran o 
que queren mostrar. Isto é o que toda persoa, pero 
sobre todo os adolescentes que son os que o están a 
sufrir moito máis, debe facer para previlo.

O exercicio físico, practicar algún deporte de grupo 
que favoreza as relacións sociais pode ser unha boa 
medicina para previr este tipo de doenzas.

No caso de que coñezas a alguén que xa teña 
algún problema, ti como familiar, amigo ou amiga 
o que debes facer é estar para apoialo e axudalo. 
Podes axudalo intentando que che conte as súas 
preocupacións e os seus sentimentos e debes 
respectalos ante todo. A mellor opción é acudir a un 
especialista e seguir as pautas que che marque, ser 
constante e non abandonar a terapia, para así poder 
chegar a bo porto.

Dependendo do problema polo que se estea a pasar, 
moitas das consecuencias da saúde mental son o 
baixo rendemento académico, xa que mentalmente 
non estás capacitado para atender as tarefas que se 
presentan e a miúdo implica o posterior abandono 
escolar . Tamén é moi probable que sufran exclusión 
social, discriminación, problemas de estigmatización 
da enfermidade; que afectan á disposición de axuda, 
comportamentos de risco e mala saúde física.

 Antía Carreira Iglesias. 2º ESO B (ITI)

O BURRO FARIÑEIRO É GALEGO

Os burros ou o (Equus africanus asinus) sempre 
formaron parte das nosas vidas, e dende que  se 
domesticaron, foron utilizados como animais 
de carga sobre todo en Europa, Asia e África. 
E aínda hoxe se seguen utilizando en países 
pouco desenvolvidos economicamente.  Este 
animal pode variar de tamaño, dependendo das 
razas. Dende os 0,90 cm ata os 1’40 m, aínda 
que hai outras variedades que poden medir un 
pouco máis. A cor do pelo, adoita ser dende 
un gris, branco e negro, ata unhas tonalidades 
pardas, tamén ten as orellas longas que lle 
permiten percibir mellor o son e disipar mellor 
a súa calor corporal. Este animal é máis lonxevo 
ca un cabalo e pode chegar a vivir 40 anos. 
Aliméntase normalmente de palla, herba... 
Cando as eguas están  preñadas, incorpóranlle 
alfalfa para mellorar a súa saúde.

A denominación galega de burro fariñeiro, non 
fai alusión á cor da capa, senón ao seu uso para 
o transporte de gran e fariña dende os muíños. 
Tamén foi tradicional a súa utilización para o 
transporte de cargas por zonas escarpadas, 
como os cantís de Ortigueira e Teixido, así como 
a recollida da uva na Ribeira Sacra.

Precisamente por esa capacidade de moverse 
con soltura polos terreos máis escarpados, onde 
resultaba máis difícil atoparse cos gardas, era o 
animal de carga preferido polos contrabandistas 
da raia con Portugal.

Noutras zonas de España sempre foron burros 
ou mulas as que movían as as rodas de norias   e 
muíños, e co mesmo fin utilizáronse en Quiroga 
para mover os muíños de aceite.

En Galicia foron vacas e bois os que tiraban de 
carros e arados, pero para labores menores ou 
en situacións de pobreza, eran substituídos por 
burros. Tamén transportaban todo o necesario 
para a subsistencia dos pastores cando tiñan 
que realizar longos desprazamentos ou 
estancias prolongadas nas brañas.

O máis destacado do burro fariñeiro é o seu 
carácter nobre, activo, curioso e testán, moi 
testán, cando algo non o convence, e en contra 
do tópico son extraordinariamente intelixentes. 
Na actualidade, sendo optimistas, posiblemente 
non sobrevivan máis de 50 exemplares, nas 
Rías Baixas ( hai só 50 anos había censados uns 
15.000) e moitos destes exemplares son moi 
vellos ou están castrados, polo que a esperanza 
de recuperación da raza é escasa.

O abandono do rural e a mecanización da 
agricultura fixeron que un animal que era 
imprescindible, pasara a ser inútil.

Actualmente estanse a producir diversos 
movementos de recuperación do burro que 
buscan dar a volta ao progresivo descenso de 
exemplares. Cabe destacar o seu emprego 
para terapia, actividades de ocio, facer xabón e 
limpeza forestal.

A asociación Andrea, con sede en Allariz, 
doulles aos burros novas saídas profesionais. 
Non só como un recurso terapéutico en 
programas de psicoestimulación e integración 
sensorial asistidos con burros, senón tamén 
como acompañantes de persoas que viven soas 
en aldeas, como axentes forestais encargados 
de controlar a maleza para previr os incendios 
ou como produtores de materia prima para 
producir xabón.

CURIOSIDADES E LENDAS

Os burros son máis independentes na súa forma 
de actuar que os cabalos xa que toman decisión 
baseadas na súa propia seguridade

Teñen fama de teimudos debido ao seu agudo 
sentido de auto preservación, por iso  é tan 
difícil ás veces obrigar a un burro a facer algo, 
un rabaño elixe a un burro máis forte como líder.

Non lle gusta a choiva e ao estar baixo unha 
tormenta pode chegar a enfermalos. Non se 
asustan con facilidade e teñen un agudo sentido 
da curiosidade. Non lles gusta estar sós e son 
felices en grupo, incluso se se trata dun rabaño 
de cabras. Os exemplares do rabaño acicálanse 
uns aos outros como fan os monos. A miúdo 
son introducidos entre os cabalos debido ao 
efecto tranquilizante que teñen neles cando 
están nerviosos .

Cleopatra, raíña de Exipto, causou sensación 
dende a adolescencia pola súa cultura e beleza. 
Con esas armas seduciu ao mesmo Julio César 
e a Marco Antonio, emperador de Roma. Para 
manter intacta a súa beleza, bañábase en leite 
de burra.

E sabiades que foi nun burro quen descubriu 
as augas termais do que hoxe é o Balneario da 
Toxa?

Pois resulta que un grovense tiña un burro que 
se puxo enfermo da pel, seica de tiña, e como 
lle daba pena sacrificalo, decidiu abandonalo á 
súa sorte na illa da Toxa. Cando pasou un tempo 
o home volveu á illa para soterrar os restos do 
burro, e cal sería a súa sorpresa cando descubriu 
que o burro seguía vivo e xa estaba curado da 
afección da pel. Entón comprobou o bo home 
que o burro envorcallábase nos lodos e bebía 
daquelas augas que abrollaban nese lugar. A 
partir dese suceso xa no século XIX, a escritora 
Emilia Pardo Bazán, falou das propiedades 
terapéuticas das augas da Illa da Toxa e en 1907 
inaugurouse o balneario.

MENSAXES XEADA 2023 

-Quérote Maceira, e quero ir ao ximnasio contigo e 
meu irmán.

-Alejandro, o mellor profesor de Bioloxía. Sempre 
me río nas túas clases!. C. D

-Marcos Moscoso Rodríguez, son o teu admirador/a 
secreto. Anónimo

-Grazas Pablo López, por ensinarme este ano todo a 
cerca da música. Agora gústame máis esta materia 
e paréceme moi divertida. Eloi.

-Para Martín, o profesor de Historia. Pedazo de 
clases as túas, encántame!

-Martín de 1o D, é o meu mellor amigo. Cando teño 
problemas, cóntollos e síntome mellor!

-Julia e Carlota son as meniñas dos meus ollos! 
Anónimo.

-Wolf, non me felicitaches, pero podes ensinarme a 
xogar ao baloncesto este verán. Proaso.

Carla Otero Duarte e Zaida Tejo Rial.  
2º ESO A (ITI)

EU QUERO SER DESEÑADORA DE INTERIORES

De que trata o deseño e a decoración de interiores?

É un tipo de arte que consiste en mellorar o  interior dun edificio ou estrutura. Busca conseguir 
comodidade, benestar e buscar espazo de maneira efectiva e visual.

A carreira de deseño de interiores require  coñecementos sobre a arquitectura, e a experiencia en 
organizar e xestionar espazos.

¿Que traballo teñen os/as interioristas?

O seu traballo consiste en utilizar técnicas de deseño para facer un mellor uso visual e físico do 
espazo.

Moitas persoas pensan que as dúas ramas do interiorismo, a decoración e o deseño son o mesmo, 
pero teñen algunhas diferenzas características.

Decoración: Trata en vestir e adornar os espazos.

Deseño: Consiste en transformar os espazos.

Esta carreira universitaria conta de catro anos de preparación na universidade ou tamén en centros 
mais especializados en estudos superiores relacionados co deseño. O mellor para poder entrar nesta 
carreira é cursar o bacharelato artístico.

Os dez estilos máis comúns de decoración son estes:

1.-NÓRDICO

 Unha tendencia que nos últimos anos cobrou moita forza. A orixe deste tipo de decoración 
encóntrase en Noruega, Suecia, Finlandia e Dinamarca, onde os días soleados escasean gran 
parte do ano, polo que se busca substituír a falta de luz utilizando cores claras e elementos 
relacionados coa natureza.

2.- ESCANDINAVO

É outro dos estilos favoritos nos últimos tempos tempos. Tamén do norte de Europa, é moi 
similar ao nórdico, busca levar luz ao interior dos fogares con pouco sol, de aí a preferencia polos 
tons claros nas paredes.

3.- MINIMALISTA

Se a orde é algo que rexe a túa vida, o minimalismo é para ti. Os espazos que se crean neste 
estilos son simples e serenos.

4.-RÚSTICO

A intención deste estilo é traer a natureza ao interior para crear casas rurais que transmitan 
harmonía, benestar e confort. Se a casa ten elementos antigos, é importante manter ese carácter.

5.- CLÁSICO, MODERNO OU ECLÉCTICO

Aínda que  segue vivo o estilo clásico de decoración cargada, nos últimos anos  a tendencia é 
darlle un toque moderno, para crear espazos elegantes e máis actuais. O clásico-moderno tamén 
se coñece como un estilo ecléctico xa que combina elementos de dous tipos de decoración.

6.- INDUSTRIAL

Tamén coñecido como urbano, inspírase nun almacén  das grandes cidades. Os mobles que se 
utilizan nestes estilos de decoración de casas industriais son de metal e ferro. Tamén se usan 
madeiras sen tratar e non poden faltar cadros ou fotografías para agregar nun ambiente opaco.

7.- ROMÁNTICO

É moi sinxelo de recoñecer, pois predominan as cores rosas e as flores para crear espazos 
delicados e suaves. Ese estilo recrea un ambiente cálido, acolledor e atemporal.

8.- ART DECO

Deco, é un símbolo do glamour e sofisticación dos anos vinte. Dentro das súas características 
están as liñas xeométricas e tamén as paletas monocromáticas

9.- NÁUTICO

Neste estilo as cores frescas e todo o relacionado co mar ten un papel principal. As súas cores 
principais son o azul mariño, o azul rei e o branco, pero os detalles en vermello e en dourado 
nunca fallan para este tipo de decoración.

10.- ORIENTAL

O equilibrio é a clave neste tipo de decoración que se estendeu por todo o mundo. Tradicionalmente 
os materiais principais son o  bambú, pedra, papel de arroz, madeira de cedro e a seda.

Daniela Gómez Carro. 2º ESO A (ITI)

TEATR...ANDO NO FRAGUAS

Foi un un martes calquera do mes de outubro, 
despois de rematar as clases da mañá, cando 
vin que unha profesora do centro,  eu aínda 
non a coñecía, encabezaba un grupo de trinta 
ou máis nenos e nenas, na súa maioría de 1º de 
ESO. Coma unha pata seguida dos seu parrulos, 
a disposición desa profe, despregando enerxía 
e vitalidade en cada alancada  e a alegría da 
rapazada golpeoume de tal xeito que non me 
quedou outra que preguntar a unha rapaza que 
estaba a acontecer. É o grupo de teatro profe!, 
díxome con toda a naturalidade do mundo. 
Pero con tantos...! contestei. E xa non puiden 
resistirme a formar parte (unha moi pequena) 
desa tolemia de actividade. Súper Mayca 
Rodríguez é unha súper heroína, non precisa 
capa, tampouco espada... secundada por outras 
profas todas do departamento de Matemáticas 
(Pilar, Sonia Iglesias, Maica Neira), só precisa do 
seu ser, do fervello que é para escribir pequenas 
pezas, adaptar outras, dirixir e estar en todas 
partes á vez.  O seu traballo é espectacular, non 
só ofrece ao alumnado a posibilidade de actuar 
e realizar xiras por toda España, como a viaxe 
que realizaron por Madrid, Almería, Granada e 
outros moitos lugares, ou realizar itinerarios de 
teatro, música e natureza por Galicia adiante.  
Ela tamén é confidente, profesora, psicóloga, 
amiga, nai, colega de cada rapaz e rapaza do 
grupo de teatro. Parece que coñecera a cada 
un/unha deles/as dende hai anos.  E non podo 
deixar de falar do grupo de teatro sen falar 
de súper Mayca todo o tempo. Por moito que 
eu sexa defensor do colectivo, do grupo, de 
non personalizar no desenvolvemento dunha 
actividade... ela ocupa todo o escenario. Porque 
o teatro é paixón, vida, o aquí e agora, e isto é 
Mayca tamén.   As pezas (sobre a superación 
persoal, ante situacións de bullying, opresión...) 
que se representan non son dunha compañía 
profesional e os actores e actrices tampouco. 
Hai parte do alumnado que leva pouco tempo 

en Galicia, e que aínda está a aprender a nosa 
lingua. A actividade, por enriba do beneficioso 
que resulta para todos/as a nivel educativo 
(expresión, sensibilidade, memoria...), é unha 
ferramenta valiosa de socialización, cohesión, 
integración. Os xantares compartidos, moitas 
veces en compañía do Club de Ciencias, nos que 
se alguén non trae o xantar calquera ofrece, as 
risas, xogos, amizade...pois por todo iso o teatro 
no Fraguas non é unha actividade calquera, é 
unha profesora que ademais das súas clases, 
dedica tardes, fins de semana, e horas, moitas 
horas a crear un mundo mellor. Grazas Mayca 
e grazas grupo de Teatrando no Fraguas pola 
experiencia deste curso, por este soño, porque 
a vida é soño, e os soños na vosa compañía son 
do mellor! 

Un máis de Teatrando no Fraguas.

O racismo é unha forma de discriminación centrada nas diferenzas biolóxicas ( como por exemplo 
a cor da pel), a relixión ou a cultura. Non só hai racismo dos brancos aos negros, senón tamén aos 
musulmáns, chineses, coreanos...

Esta ideoloxía aparece xa dende o establecemento da xerarquización humana, pero toma un 
control social de superioridade racial a principios da Idade media.

Obviamente, o racismo existe, pero debemos saber que é unha crenza falsa, perigosa, inxusta e 
hai que rexeitala ao igual que as teorías que tratan de determinar a existencia de razas humanas 
separadas.

HISTORIA DO RACISMO

No auxe da colonización ( que é o desenvolvemento de prácticas racistas e xenófobas), os africanos, 
asiáticos e outros pobos culturais foron vítimas do colonialismo e hoxe en día seguen séndoo.

Durante o século XIX as cousas comezaron a cambiar polo paradigma do evolucionismo, pero todo 
se levou a cabo por un progreso.

As persoas doutras razas eran asociadas á animalidade, irracionalidade e á inmadurez, o que 
xustificaba por parte dos brancos comportamentos paternalistas de conquista por parte de Europa, 
no nome da “civilización”. En definitiva, esquecéronse as raíces.

Actualmente, a pobreza masiva e o subdesenvolvemento provocan desigualdades económicas 
vinculadas co racismo e contribúen a que siga sendo algo “ establecido” ou “normal”.

Porén, o racismo comezou a “normalizarse” na Idade Media, xa que durante esta era seguían a 
crenza da maldición de Cam, un texto da Biblia que non se analizou ata o século XIX, no que se dicía 
que hai tres razas humanas, as cales proviñan dos tres fillos de Noé, Sem; Cam; e Jafet.

De Sem descenderían os xudeus e os árabes; de Cam, os negros; e de Jafet, os brancos.

O que se interpretou desta pasaxe da Biblia durante a Idade Media foi que os descendentes de 
Cam, ao seren negros, deberían servir aos brancos ata a fin dos seus días, pola chamada maldición 
de Cam. Esta crenza difundiuse a través da relixión xudía, cristiá e musulmá a toda a sociedade, 
ensinándolle á poboación negra que así debían ser as cousas. Os misioneiros católicos e protestantes 
crearon libros escolares para a poboación occidental con estas ensinanzas, que se seguiron difundindo 
ata o século XX.

Durante a Idade Moderna produciuse a chamade “limpeza de sangue”.

No reinado de Felipe II levouse a cabo este tratado aprobado pola Igrexa, no cal se ofrecía o 
mecanismo de discriminación legal, tanto en Hispania como en Portugal cara os xudeus, os mouros e 
os cristián novos. Defendían que para ser un “cristián puro”, non podías descender de ningunha raza 
distinta á dos cristiáns brancos.

Durante a época do imperialismo español en América, impúxose o sistema de castas, para así 
asegurar o funcionamento da limpeza de sangue. Coas castas demostraban que non se tiña ningún 
ascendente que non fora branco, determinando coa cor da pel de que raza eras. (Pigmentocracia).

RACISMO

O RACISMO MODERNO

Gabineau defendía que a vida só é a supervivencia e a loita constante para a reprodución da propia 
especie, como dicían Darwin e Wallace.

A loita das razas considerouse parte do desenvolvemento social, que definía aos pobos e ás 
nacións, condicionando así a vida en sociedade, dende os conflitos por clases ata a formación de 
familias individuais.

Para el existían tres razas:

A “raza dos negros”, brutal, sensual e covarde; “a raza dos amarelos”, débil, mediocre e materialista; 
e “a raza branca”, intelixente, enérxica e honorable, estaba destinada a conquistar ás razas inferiores 
e dela dependía a creación fundamental da civilización.

 As persoas con ideoloxía racista que tiñan o poder recorreron á ciencia para xustificar a superioridade 
dos europeos sobre o resto dos seres humanos e a necesidade de seren gobernados por eles.

ZOOLÓXICOS HUMANOS

Coa ocupación e colonización de moitos territorios por parte dos países imperialistas europeos,  
leváronse a cabo matanzas e roubos de persoas negras en toda África, moitos deles eran escravizados 
e outros eran enviados a zoolóxicos para seren exhibidos en público ( destacou en Bélxica o zoo de 
Leopoldo II, un rei que colonizou ao Congo e buscou a supremacía total da raza aria sobre os negros, 
con consecuencias nefastas que aínda se viven hoxe.

Nestes zoolóxicos exhibíanse nenos, mulleres e homes, alimentados só pola comida que lles daban 
os que os visitaban, como se foran animais. Presentábanse en París, Londres, Berlín, Barcelona, 
Milán, Nova York, Madrid, Viena...

Non só se exhibiron negros, senón tamén chineses, exipcios, cubanos,...en definitiva, calquera 
persoa que non fose de cor branca.

Exhibíanse en gaiolas, espidos, nas chamadas “vilas dos negros”. Moitas veces colocábanse 
orangutáns ao seu carón e sinalábanse cun cartel “elo perdido”, para dar a entender que os africanos 
eran seres intermedios entre os monos e os europeos.

KU KLUX KLAN

  É un grupo de odio supremacista branco estadounidense fundado no século XIX, coñecido por 
promover con violencia o racismo, a xenofobia, o antisemitismo, a homofobia, o anticatolicismo e o 
anticomunismo.

Basicamente, unha organización terrorista que persiste nos nosos días e que medrou 
considerablemente ata finais do 2017. Así xurdiron formacións que intentaban contrarrestar as 
accións destes grupos violentos, como a dos chamados Panteras Negras nos anos 60. Loitaban 
contra a brutalidade policial, aseguraban a comida diaria da mocidade negra e axudaban ás clínicas 
para tratar algunhas enfermidades, como por exemplo a SIDA.

Blak Lives Matter é un movemento internacional creado nos Estados Unidos que defende a 
igualdade social e Say Her Name, que mostra as experiencias vividas polas nenas, por mor do racismo 
policial.

EXPERIENCIA VIVIDA

Eu comecei a sentir o racismo cando a penas tiña consciencia. Na rúa, a xente, tocábanos o pelo a 
meu irmán e a min e chamábanos “conguitos”, ou mesmo no colexio, algún profesor me ten dito que 
o meu pelo parece un “casco de moto”. Moitas veces no supermercado hai xente que agarra o bolso 

e marcha do meu lado, ou mírante como se foras a roubarlles algo.

Non se sentan ao teu carón no autobús ou pregúntanche cousas como: “ podo tocarche o pelo”? 
Como se fora algo exótico que se pode experimentar con el. Ou pregúntanche, ¿como lavas o pelo?,  
¿quéimaste co sol? As negras cantan moi ben, xogades moi ben ao baloncesto, tedes o ritmo no 
corpo...

Cando aos trece anos entrei nun equipo de baloncesto, os contrincantes asustábanse e poñían ao 
mellor dos seus xogadores cubríndome porque “ui, coidado, a negra”.

Aos 15 anos vinme obrigada a botarme fóra das redes sociais porque recibín uns comentarios 
racistas dun compañeiro do instituto por Instagram, dicía “puta negra de merda, volve ao teu puto 
país en pateira e a ver se morres polo camiño”: No directo había máis de 100 persoas e ninguén me 
defendeu. O que máis me sorprende é que a xente o primeiro que pregunta cando falo disto é: E que 
facías nese directo? Ou dicía, “non lle fagas caso, a culpa é túa por seguir a ese mozo”. Sae.

 

Mimi Zerü. 2º Bach

MENSAXES XEADA 2023

-Boas Pichy, quería informarte de que non podo ir ao 
teu cumpre, xa que teño unha cita moi importante e 
non me avisaches a tempo. Quérote, Jeampi.

-Gústame como Borja xoga ao fútbol.

-Julia Otero, quérote moito!. Lúa.

-Para a mellor mestra de Lingua Castelá, Marta, 
quérote moito!

-A viaxe a Italia foi XENIAL!

-Doveihi, quérote!

- Grazas por abrirme os ollos, Lía!

-Para Willian Perrin, Tes que pedir o plus da Play 
para podermos xogar ao ARK...Xa sabes quen son.

-Para Luz de 2º. A luz que me guiou nos malos 
momentos! Unha rapaza de 1º B

-Para as miñas confidentes, por alegrarme as 
mañás cos vosos enormes sorrisos e nunca faltar. 
E para ti, mamá, polas nosas charlas nocturnas, 
polos teus biquiños e simplemente por quererme 
incondicionalmente. Barco de papel.

-Para Lola, a profe de Bioloxía. Grazas por estes 
dous anos contigo. Quérote moito. Un alumno de 1º 
de ESO.

-Para Elena, a profe de Historia. Es a mellor 
profesora, aínda que ás veces pásaste cos deberes, 
pero fuches a única que me enganchou á Historia e 
tamén es a que mellor explica. GUE

-Carlos, es un profe espectacular! Agardo que algún 
día lle deas clase aos meus fillos!

-Para o alumnado de 4º ESO D: “ A vida é unha 
aventura que temos o privilexio de desfrutar cada 
día”. Aproveitade cada instante e non deixedes de 
vivir todos os momentos. A vosa titora.

Dende hai moitísimos anos o ser humano foi dominando a Terra e fomos interiorizando de forma 
involuntaria o especismo, discriminando así a todo o resto de especies por velas inferior a nós.

Moitos animais son maltratados cada día e matados violentamente. Ateigámolos en granxas 
para cando non leven nin media vida rematar con ela. Moitos deles non se poden nin mover onde os 
teñen e nós nos quedamos sen facer nada ante isto.

A día de hoxe moita xente e moitas fundacións loitan por rematar con isto, xa que polo visto non 
somos moi diferentes a eles e vai sendo hora de tomar conciencia do dano que estamos facendo e da 
explotación doutros seres vivos. Ante estes problemas moita xente ve necesario outorgarlles certos 
dereitos aos animais non humanos, pero moita outra xente está totalmente en contra.

Sempre foron considerados cousas e falamos deles como o facemos dos obxectos. É porque 
pensamos que non teñen conciencia ou intelixencia?

Autores como Descartes pensaba que os animais non tiñan emocións nin padecían dor, que só 
o trataban de evitar por instinto de supervivencia sabendo que podían morrer. E si, en certa parte 
tiñan razón, guíanse polo instinto e non teñen capacidade de tomar decisións, pero no resto estaban 
equivocados.

Máis tarde no século XX, Jeremy Bentham defendeu a capacidade do resto de animais de sentir 
pracer e padecer dor, e que esa era a verdadeira razón pola que o evitaban ao igual que nós, asegurando 
que tiñan sentimentos semellantes aos nosos. Bentham xa estaba máis preto dos coñecementos 
que temos hoxe en día sobre eles, pero non era suficiente. Aquí chegou a teoría da evolución de 
Darwin, que cambiaba a visión do ser humano sendo un animal máis, demostrando a semellanza 
entre nós por compartir orixe.

A parte de todo isto podemos velo grazas ao condutismo, nun experimento cun can no que todos 
os días tocan a campá para darlle de comer, e el comeza a recoñecer ese son e vai correndo cando 
soa asociándoo á comida. Isto xa demostra que teñen certa intelixencia e poden aprender dalgunhas 
cousas, porque coma nós tamén teñen cerebro. Sabendo que os animais non humanos teñen cerebro 
e certo grao de conciencia, dámonos conta de que non hai tanta diferenza de tipo, se non que temos 
unha conciencia máis desenvolta e alcanzamos un maior grao de intelixencia.

Entón, se non somos tan diferentes, por que actualmente non teñen dereitos e por que tanta 
xente está negada a que sexa así? Vamos a comezar pensando en por que as persoas temos eses 
dereitos e por que son tan importantes. Se o buscamos na internet é isto o que nos sae:

“Os dereitos humanos son dereitos e liberdades fundamentais que temos todas as persoas polo 
simple feito de existir. Respectalos permite crear as

condicións indispensables para que os seres vivos humanos vivamos dignamente nun entorno de 
liberdade, xustiza e paz.”

Unha vez dito isto, os animais non merecen tamén liberdade, xustiza e paz? Porque non, non 
deixa de haber granxas onde non se poden mover, e iso non é ser libre; non reciben un trato xusto 
e seguen a vivir explotados e en malas condicións, pero aínda así non tratamos de cambialo e lle 
seguimos quitando a importancia que ten.

As persoas recibimos estes dereitos en parte porque estamos considerados seres racionais, sendo 
un suxeito moral, de dereitos e político como está na declaración universal de 1948. Eu penso que 

OS ANIMAIS TEÑEN DEREITOS?

aínda que non consideremos aos animais suxeitos morais, merecen coma nós ser respectados e 
recibir un trato baseado en criterios morais. Porque aínda que moita xente non teña a intelixencia 
para relacionarse social e politicamente non deixa de ter dereitos, e é unha das razóns pola que non 
llos damos aos animais. Outra é que a xente pensa que se os dotamos de dereitos básicos pasaría a 
ser incompatible co noso estilo de vida actual, e a industria cárnica perdería sentido.

De case sempre lles outorgamos máis ben leis que os protexían que dereitos propios, xa que 
están considerados cousas. Pero de feito existe unha Declaración Universal dos Dereitos do Animal 
adoptada pola Liga Internacional dos Dereitos do Animal e polas Ligas Nacionais afiliadas. Foi 
proclamada o 15 de outubro de 1978 e aprobada pola UNESCO e, posteriormente, pola ONU.

Esta di: “Todos os animais nacen iguais ante a vida e teñen os mesmos dereitos á existencia. O 
home, en tanto que especie animal, non pode atribuírse o dereito a exterminar aos outros animais 
ou explotalos violando o seu dereito”. Tamén afirma que “o respecto do home cara os animais está 
ligado ao respecto dos homes entre eles mesmos.”

Nela gustaríame destacar dous artigos que me parecen fundamentais e son os seguintes:

- Artigo 3º

a) Ningún será sometido a malos tratos ni a actos crueis.

b) Se a morte dun animal é necesaria, debe ser instantánea, indolora e non xeradora de angustia.

- Artigo 9º

a) Os animais criados para a alimentación deben ser nutridos, aloxados, transportados e 
sacrificados sen causarlles nin ansiedade nin dor.

Estes artigos non se respectan, pero tampouco se castiga que non se faga, e se seguimos así as 
cousas seguirán o mesmo camiño percorrido ata agora, que é o da ignorancia co que nos rodea e a 
falta de empatía.

Un doutor en filosofía moral chamado Eze Paez sostén que os animais non humanos deberían 
ter personalidade xurídica, para que poidan ter dereitos propios que eviten que sexan danados e 
maltratados. Xa en sitios como Arxentina e Brasil se recoñeceron aos simios personalidade xurídica. 
Pero non é o mesmo falar dun simio que falar dunha mosca, véndoo dende un punto de vista no que 
canto máis complexa sexa unha especie máis dano fai a súa perda no seu nivel de vida. Cada animal 
ten un desenvolvemento emotivo diferente.

Sentímonos cada vez máis preto do resto de animais, e non só polo cariño que lles podemos coller, 
se non por ser máis conscientes do sufrimento que pasan pola nosa parte. O obxectivo debe ser 
garantir o benestar animal e regular o comportamento humano.

Afectamos aos seus hábitats, facemos que especies estean en perigo de extinción, danamos o 
seu entorno, sofren dor e privacións...

O ser humano non está obrigado a facerse cargo do benestar dos animais, excepto dos domésticos 
e os que viven nas granxas e están baixo a nosa responsabilidade, pero si que estamos obrigados 
como comunidade a non cometer certos danos e atrocidades contra eles.

Como dixen antes, non somos tan diferentes, e respectalos ou non reflexa directamente os nosos 
valores como sociedade.

Adriana Rodríguez Espiñeira 4ºESO B

A raíz dos actos de protesta contra obras de arte que están sucedendo como forma de reivindicar 
o ecoloxismo e denunciar a contaminación xerada polo humano, xorde un debate en relación á 
desobediencia xurídica, a liberdade e dereito de expresión e a finalidade da protesta para conseguir 
un obxectivo. Cada vez son máis frecuentes as noticias dos museos que sofren actos que poden ser 
considerados vandálicos nas obras pictóricas máis destacadas da historia da arte. Con todo, isto vai 
máis alá dunha simple protesta. Estes grupos activistas queren conseguir a atención do público para 
así concienciar da gran crise que estamos vivindo, o cambio climático. Con todo, hai variedade de 
opinións respecto ao acto en si, moitos defenden que os medios non son os máis adecuados e outros 
defenden que é un acto de desobediencia xurídica para conseguir unha mellora.

En primeiro lugar, é preciso comezar por definir conceptos como o dereito, a xustiza ou a validez 
xurídica para entender a desobediencia xurídica. Coñecemos o dereito como o conxunto dunhas leis, 
normas, obrigas e sanción elaboradas pola sociedade coa función de construír un estado ordenado 
e funcional. É dicir, o dereito créase para chegar a un fin práctico no cal se manteña a orde pública. 
Á súa vez,o dereito evoluciona a medida que a sociedade avanza. Non é algo inmóbil, con todo, a 
xustiza e a ética si. A xustiza é un término que engloba á súa vez varios adxectivos como igualdade, 
equidade, honestidade e ética. Podemos dicir entón que a xustiza é a procura para alcanzar a verdade 
e o que lle corresponde a cada un mediante a aplicación do dereito. 

O dereito presenta dous planos distintos que necesitan estar en harmonía para lograr o dereito 
xusto. Por un lado, a validez xurídica dunha norma debe estar establecida en base a uns requisitos 
formais (positivismo xurídico), é dicir, debe estar en concordancia cos requisitos e procedementos 
asentados por outras normas de rango superior, como por exemplo: a Constitución, para estas ser 
válidas. Aínda seguindo os requisitos e procedementos establecidas pode unha norma xurídica 
non ser xusta porque o seu contido non é lexítimo, e polo tanto, non estea amparado pola ética 
(naturalismo xurídico).  A validez formal e a lexitimidade ética deben ir da man para lograr normas 
xustas. 

Ademais, é importante diferenciar entre as normas primarias e secundarias polo papel que 
desempeñan: a normas primarias regulan a conduta dos seres humanos en sociedade á vez que 

DESOBEDIENCIA CIVIL

castigan aqueles comportamentos e accións (matar, roubar, estafar, etc.) que están prohibidos 
pola lei porque son considerados como “malos”, mentres que as normas secundarias rexen os 
procedementos e requisitos que validan as outras normas. Polo tanto, poderiamos dicir que as 
normas secundarias son “instrucións” para elaborar as outras normas. As normas secundarias teñen 
un carácter constitucional e necesitan de xustificación e lexitimidade para ser usadas. A lexitimidade 
reside nos principios éticos e morais dos seres humanos. Por iso, as propias normas constitucionais 
dun Estado deben concordar con estes valores para conseguir o poder lexítimo.

DESOBEDIENCIA CIVIL:

O concepto de desobediencia civil nace como oposición ás leis establecidas. Este concepto ten 
desigual valor dentro dunha sociedade non democrática que dentro  dunha que si o é, incluso varía 
a motivación. 

Centrándonos nunha sociedade democrática, o ideal é que unha “vontade xeral” (conformada 
pola decisión autónoma e autolexisladora de todos os membros da sociedade) termina obrigando 
moralmente tras o transcurso dunha deliberación en pé de igualdade. Fronte a este ideal, a práctica 
real da vida democrática dista moito, xa que domina o emprego da “regra das maiorías”, e tampouco 
debemos esquecer que o dereito só é capaz en realidade de establecer procedementos e regras para 
que exista unha igualdade formal á hora de conformar a vontade colectiva, pero, non pode garantir 
que tal vontade resulte finalmente xusta. Resumindo esta idea  doutra maneira, que o proceso 
de toma de decisión sexa equitativo, non garante que a aplicación da decisión tomada produza 
resultados equitativos. 

Con esta idea de que nunha democracia se poden acadar decisións discriminatorias, poderiamos 
establecer que se poden dar motivos suficientes para a desobediencia en certos caso (aínda que 
existan sempre boas razóns para a obediencia). 

Cales poden ser estes motivos? 

A desobediencia vai a estar moralmente xustificada cando non se dean aquelas condicións 
básicas que permitan acadar compromisos equitativos e xustos, estaría xustificada con calquera 
violación grave dos dereitos básicos do individuo (dereito a liberdade e seguridade, dereito a unha 
comunicación libre, dereito a libre circulación e residencia, dereito a liberdade de expresión, dereito a 
dignidade humana, ao honor e a intimidade, etc).

Aínda que a desobediencia poida estar representada a través de distintas modalidades, existen 
tres que son as máis utilizadas ao longo da historia. 

1. A desobediencia como publicidade:

Este tipo de desobediencia pretende dar audiencia á opinión dun individuo ou grupo que se atopa 
nunha gran inferioridade de condicións fronte a un estado de opinión xeral conformado e manipulado 
fortemente polos grupos máis poderosos. Este tipo de desobediencia baséase sobre todo no dereito 
básico da liberdade de expresión. A opinión preestablecida resulta ser tan asfixiante que afoga 
calquera opinión adversa. 

Dentro deste tipo de modalidade aceptar o castigo conseguirá ampliar a resonancia dando máis 
visibilidade.

2. A desobediencia como alegación ou chamada á reconsideración:

Neste caso o obxectivo é sensibilizar a unha maioría ante a gravidade que implica tomar unha 
determinada decisión, e non só iso, senón tamén pretende forzar unha reconsideración se a decisión 
xa está tomada. 

Tamén pode parecer coherente neste caso aceptar o castigo xa que o que se pon en cuestión neste 
acto non é o sistema de toma de decisións senón máis ben o resultado concreto da decisión. 

3. A desobediencia como obxección de conciencia: 

O obxectivo desta modalidade de desobediencia baséase nun ideal analizado nos apartados 
anteriores, procura dar publicidade e sensibilizar a opinión pública. Noutros casos, o obxector 
de conciencia non se propón obter unha audiencia xusta nin tampouco instar á maioría a que 
reconsidere a súa decisión, senón que simplemente se nega a participar nunha política que a súa 
conciencia lle mostra como inaceptable. Unha actitude deste tipo só poderá considerarse lexítima 
na medida en que a conciencia que orienta a decisión do obxector sexa unha conciencia racional 
e crítica (posconvencional) e non unha conciencia simplemente reprodutora e estándares morais 
circundantes (convencional). Este tipo de desobediencia é unha consecuencia inevitable do dereito 
de liberdade de conciencia, de todas maneiras, a súa validez só existe en caso de que exista unha 
verdadeira incompatibilidade entre a conciencia persoal crítica e as decisións democráticas. Non se 
pode confundir coa desconformidade dos resultados acadados tras un procedemento democrático, 
porque iso equivalería, unicamente, a non aceptar o propio sistema democrático.

Como resumo, citamos a frase do periodista Rafael Narbona, o cal vía a desobediencia civil, non 
como un acto de rebeldía, senón como un xesto cívico; 

“Non hai razóns lexítimas para obedecer a un goberno inxusto, pois a conciencia nos ordena primeiro 
ser homes, individuos, conciencias libres e responsables, e só despois, súbditos”. 

Nesta frase podemos analizar o concepto de lexitimación dun acto de desobediencia. En temas 
anteriores, xa analizaramos cada un dos conceptos, a legalidade é aquela presente nos principios 
xurídicos e no positivismo xurídico, e a lexitimación vai máis alá, é a calidade de estar conforme a un 
mandato legal. Nesta frase establécese que non existen razóns para seguir leis inxustas. 

Exemplos:

Podemos atopar exemplos ao longo da historia de casos de desobediencia civil. Nós imos destacar 
a película “O xuízo dos 7 de Chicago” (relacionado coa Guerra de Vietnam) e o sufraxismo.

O xuízo dos 7 de Chicago: 

En agosto de 1968 un grupo de 8 mozos protestan durante a Convención Nacional Demócrata de 
Chicago que chama á paz e pide o fin da guerra de Vietnam. Cinco meses despois, son arrestados 
e acusados de incitar un motín. A película conta como se vai desenvolvendo o xuízo, un xuízo que 
desde o primeiro momento estaba decidido a dar exemplo e a acusalos sen demasiadas probas, 
utilizando incluso testemuños falsos. Ao mesmo tempo tamén se conta que ocorreu realmente 
o día do motín. Incluso os propios acusados, que participaron na protesta pola que se lles acusa 
con ideas firmes, súmense no debate de ata que punto están dispostos a defender os seus ideais. 
Finalmente son condenados, e un dos procesados, que durante toda a película se ve tentado de caer 
no xogo do sistema fronte á defensa dos seus ideais, utiliza a súa declaración final para nomear os 
4.752 soldados mortos durante a guerra de Vietnam. Este é un caso claro de desobediencia como 
publicidade, xa que este xuízo alentou protestas en defensa deles e da súa doutrina en todo o país.

Sufraxismo:

O sufraxismo é un dos exemplos máis claros de desobediencia civil. É un movemento de 
reivindicación dos dereitos da muller a exercer o voto. O seu medio de demanda ía dende folgas ata 
sacrificios públicos (como o caso de Emily Davison, a cal se converteu nunha mártir do movemento 
sufraxista ao ser arroiada polo cabalo do Rey Jorge V en 1913). O sufraxismo é o primeiro movemento 
social que practica a desobediencia civil utilizando o corpo como método de loita pacífica. Dentro de 

España podemos resaltar figuras como Clara Campoamor. Este tamén poderiamos consideralo como 
un caso desobediencia como publicidade.

OPINIÓN: 

Por último, queremos analizar a noticia sobre a acción cometida por uns activistas ecoloxistas de 
lanzar un líquido negro a obra Vida e morte de Gustav Klimt. O cadro atopábase protexido por un 
cristal, o líquido non deteriorou a pintura nin o marco. Os encargados do museo tiveron que ocuparse 
deter aos causantes. Máis tarde, tiveron que limpar o cristal e quitar o resto de residuos.

Este feito foi moi mal visto polo público porque atentaba contra a arte e entenden o sucedido con 
un acto de vandalismo. Con todo, a realidade é que a obra non sufriu ningún tipo de dano. Entender 
a mensaxe que eles querían transmitir vertendo o líquido, é clave para afondar no asunto e non 
quedarse coa idea de que foi simplemente un acto de vandalismo. O que querían transmitir era a 
importancia de manter a vida por encima da arte. 

O planeta está sufrindo unha crise climática como nunca antes se vira. O nivel da agua está 
subindo por culpa da fundición dos polos, provocando graves inundacións en moito países como 
Indonesia, China, Tailandia e incluso Alemaña e Bélxica que provocaron a morte de 200 persoas. 
Non só as inundacións son un problema grave para o medio, os incendios provocado pola seca están 
causando a deforestación de miles de hectáreas como no Amazonas, o pulmón da Terra. Non hai que 
irse tan lonxe, mesmo en Galicia estanse dando incendios que esnaquizan a fauna e flora galega. 

O acto en si está xustificado porque o defende a loita climática que produce unha situación inxusta 
e non equitativa. Como exemplificamos anteriormente, o cambio climático produce unha serie 
de desgrazas que afectan maioritariamente as clases máis desfavorecidas. As empresas e elites 
mundiais non se ven afectadas do mesmo xeito que o fan as clases baixas, nas que os recursos son 
moito máis limitados. Estes activistas queren concienciar as persoas cun acto de rebeldía. Este acto 
de lanzar pintura ou derivados do petróleo crea polémica, e polo tanto, consegue captar a atención 
do público. 

Con todo, opinamos que non é a medida máis efectiva. Desgraciadamente a maioría non 
entenderían este acto como unha reivindicación, senón un acto vándalo. Como consecuencia, 
ten menos repercusión na conciencia mundial. Hai outro tipo de medidas como as folgas, as 
manifestacións e as paralizacións que contarían cunha maior mobilización. Tamén hai outro tipo de 
actos de desobediencia xurídica que pensamos que terían un impacto maior como foi o caso de Greta 
Thunberg que decidiu faltar á escola e poñerse cunha pancarta onde denunciaba a situación actual. 

En conclusión, este suceso nun cumpriu co obxectivo proposto, pero si se considera unha 
modalidade de desobediencia xurídica denominada desobediencia civil como publicidade porque 
obtivo unha gran repercusión nos medios, conseguindo ampliar o efecto de resonancia do seu motivo. 

NOVO CONCEPTO DE XUSTIZA: 

Fronte á nosa primitiva concepción de xustiza, tras o traballo de investigación e indagación, a 
nosa definición cambiou. 

A xustiza é aquilo que garante unha defensa dos dereitos fundamentais e busca a equidade e 
igualdade na aplicación do resultado da toma dunha decisión. 

Leo Ávila Castro e Indira Fernández Rodal 2º Bacharelato D

Francisco Fernández del Riego foi un escritor, intelectual e político galego que  desenvolveu 
un traballo constante e recoñecido a favor da nosa cultura, o que fixo del un dos personaxes 
mais recoñecidos de Galicia, sendo tamén un dos principais artífices da editorial Galaxia. 

Naceu o 7 de xaneiro de 1913 nun pequeno pobo ao sur de Lugo, “Vilanova de Lourenzá”. 
Ao rematar o bacharelato decidiu facer unha carreira superior cursando dereito, filosofía 
e letras. Alí asistiu a todos os preludios da República nunha escola de Madrid. Tras 
proclamarse a República decidiu retornar a Galicia e coñece a teoría do nacionalismo 
galego de Vicente Risco a través dun amigo. Na súa mocidade estivo activo nas loitas 
universitarias galegas, dirixindo así a revista universitaria.

Pertenceu á xeración de intelectuais  xurdidos ao redor do grupo Nós, foi membro do 
Seminario de Estudios Galegos e do Partido Galeguista e formou parte do Consello galego 
de Galeuzca (1934).

En  1960 ingresou na Real Academia Galega e en 1997 aceptou ser o seu presidente aos 
84 anos.

Entre os seus libros destacan ensaios sobre a cultura e a literatura galega como “Historia 
de la literatura gallega”, “Galicia en el espejo”, “Diccionario de escritores en lingua galega” 
o “La generación Galaxia”, e estranxeiras como “Letras de nuestro tiempo” e “Escritores 
de Portugal y Brasil”. Escribiu tamén  narrativa, literatura de viaxes, editou antoloxías 
poéticas e libros de vocabulario. Tamén escribiu un libro de memorias chamado “El río del 
tiempo”.

Como unha das principais figuras de Galicia, déronlle moitos premios: Medalla Castelao, 
Pedrón de Ouro ou  Doctor Honoris Causa pola Universidade de Vigo, entre outros.

 Faleceu en Vigo o 26 de Novembro de 2010 aos 97 anos.

 No ano 2023 a Real Academia Galega decidiu dedicarlle o Día das Letras Galegas.

Lucía Lema Fiuza e Carmen de Prado Etcheverry. 2º ESO A

FRANCISCO FERNÁNDEZ DEL RIEGO
LETRAS GALEGAS 2023

ACTUALIDADE

LONGA VIDA Á SEMANA CULTURAL!

Na procura dun instituto máis habitable, próximo, dinámico...chegou en abril e sen choivas mil a tan agardada, 
dende antes da pandemia non se celebrara, Semana Cultural. A algúns e algunhas  profes fervíalles o sangue 
dende uns meses antes, o alumnado estaba tamén atento ao ruxe ruxe de que algo ía acontecer despois da 
Semana Santa e un pequeno grupo de profes ousados e ousadas quedaba os martes á tarde capitaneados 
por Pilar, da Biblio, para establecer roteiros/visitas/charlas/música/teatro/performance/poesía/obradoiros/
imaxes...nun calendario e horario que parecía imposible de artellar.

E chegou abril, ninguén nos roubou o mes, e o día 17 comezou todo...

A Semana Cultural UN PLANETA INHABITABLE, do 17 ao 21 de abril, estivo organizada polo equipo da 
biblioteca, e como sinalamos anteriormente fomentou a colaboración dos diferentes Departamentos e de 
toda a comunidade educativa na proposta, organización e desenvolvemento das actividades que se realizaron. 
A SC é unha actividade que pretende ser aglutinadora, integradora, xa que canto maior sexa a participación 
tanto do profesorado coma do alumnado, mellor cumpre a súa función.

E dende logo, que ante a resposta que tivemos de toda a comunidade educativa, podemos afirmar que se 
conseguiu ese obxectivo. Polo  tanto agradecer dende estas liñas a complicidade de todas as persoas que se 
implicaron para que fora adiante.

É unha semana na que saímos das aulas para seguir aprendendo  doutro xeito. Aulas vivas, abertas, para que 
entre o ar e respiremos e habitemos mellor o Fraguas.

Esta foi a 6ª SC que planificamos, xa estaba preparada para celebrar no 2020, pero veu a pandemia e xa 
sabedes o que pasou. Agora reorganizámola mantendo algunhas das actividades programadas e incorporando 
outras. É a actividade de maior envergadura que se organiza durante o curso desde a Biblioteca e que esixe un 
notable esforzo e dedicación.

O punto de partida foi  un libro de referencia: Un planeta inhóspito de William Wallace, ensaio dun xornalista e 
divulgador científico baseado en informes de expertos que alertan das perigosas e dramáticas consecuencias 
derivadas do incremento da temperatura media da Terra.

Cartel e cunca conmemorativa da deseñadora gráfica Candela F. Calderón.

O conxunto das actividades que se planearon por e para 
o alumnado, e nas que en gran medida participaron de 
forma activa, tivo coma obxectivo reflexionar sobre a 
necesidade urxente de coidar o medio ambiente, de 
tomar medidas para manter en boas condicións o 
planeta Terra, este lugar onde se desenvolve a nosa 
vida.

Foi unha semana na que se alterou o ritmo normal do 
centro, e que non se podería levar a cabo sen contar coa 
implicación do equipo directivo e coa boa disposición 
do profesorado, que participou acompañando ao 
alumnado nas saídas, atendendo a varios grupos ao 
mesmo tempo durante as gardas, desculpando faltas 
e atrasos etc. e o persoal de administración e servizos, 
que colaboraron en todo o que foi preciso.

Para que vos fagades idea do que tal foi neses cinco días, as actividades que se desenvolveron foron:

-Inauguración da Semana Cultural na praza do carballo de A. Fraguas. Foi un acto ideado polo noso ex-
compañeiro Carlos Dacal con sons, poesías e palabras que tocaron o corazón da nosa comunidade Fraguas.

-Visita á potabilizadora do Tambre e á depuradora de Aríns

-Charla-Obradoiro sobre reciclaxe impartida por formadores de Sogama

- Obradoiro de ilustración de natureza  impartido pola ilustradora Nanda Cabaleiro.

- Obradoiros de papiroflexia coa elaboración de marcos para as ilustracións do carballo de A Fraguas.

- O Musical A revolta climática de Pablo e o Sindicato do Metal “que traballa pouco e mal”. Unha vez máis 
o alumnado do Bacharelato de Música e Artes escénicas revolveunos todas as emocións cun espectáculo 
multimedia extraordinario, amosando a súa capacidade de organización, compromiso, responsabilidade 
para traballar en equipo e profesionalidade.

- Coa idea de dar a coñecer a iniciativa cinto verde de Santiago, realizouse unha ruta a pé ata o Banquete de 
Conxo, con parada no parque Eugenio Granell. Alí desenvolvemos un xogo de pistas para localizar especies 
arbóreas utilizando un mapa do parque e fotografía das árbores seguindo uns criterios preestablecidos. No 
carballo de Conxo os músicos do instituto do Sindicato do Metal,  agardaron aos grupos para acompañalos 
en romaría ata o Banquete; unha vez alí e tras unha explicación histórica, un recitado de poemas e o brinde 
por parte do alumnado, todo rematou cunha memorable actuación musical.

- Recitado de poemas na biblioteca por alumnado durante os recreos.

- Relatorio mariscadoras e mostra fotográfica para valorar o traballo das mulleres do mar.

- Concerto teatro de boleros. Grupo De Vacas

- Plogging ata o Monte Viso co alumnado, recollendo 8 bolsas de lixo.

- Intervención escénica breve realizada nun xardín do centro para visualizar o problema do exceso de 
residuos que producimos e o dano que ocasionamos ao medio por non xestionalos correctamente.

-- Charla presentación exposición de Arte Postal sobre o desastre do Prestige.

- Visita didáctica ao Auditorio de Galicia á exposición Sempre máis sobre o activismo ecolóxico en Galicia 
nos último 50 anos.

- Concerto ecofeminismo, coro e actuación de grupos musicais do centro (principalmente femininos) 
ademais da presenza de Laura Romero coa charla “Mulleres nos escenarios”

- Conferencia sobre o cambio climático, do científico e divulgador Manuel Vicente

E as exposicións:

* Internacional “Marea Negra” de Arte Postal sobre o desastre do Prestige

* Departamento de Francés: Traballos relacionados co medio ambiente.

* Departamento de Debuxo:

Fotografías e ilustracións do carballo de Antonio Fraguas.

Tiras de banda deseñada sobre contaminación Ambiental.

Carteis sobre enerxías alternativas.

E todo isto foi...porque queremos habitar outro mundo posible, e querémolo ver xa! E vós, alumnos e alumnas 
do Fraguas e do mundo tedes toda a enerxía, talento e coñecemento para desfacer o legado tan nefasto que 
vos deixamos. Queda nas vosas mans, na vosa conciencia e nunha futura Semana Cultural do Fraguas, ao 
mellor dentro de 30 anos, e que leve por título: “ O noso planeta habitable”.  

E xa vai a despedida, brindemos agora, desde Conxo, Fontiñas e dende cada recuncho da nosa cidade pola 
vindeira Semana Cultural. Longa vida á Semana Cultural!  e o coro repite: Longa vida!

Dicía o tango de Carlos Gardel que :“sentir, 
que é un soplo a vida e que 20 anos non é 
nada...” E 45? Pois tampouco, polo menos para 
Teresa Otero, a profesora de Matemáticas do IES 
Antonio Fraguas, cando fala do tempo que pasou 
dedicada ao ensino. Sabedes por que? Porque 
é feliz ensinando, formando e explicando cada 
día coa paixón do primeiro día. Co seu eterno 
sorriso e a paz que a caracteriza, contestounos 
amablemente ás preguntas que lle fixemos.  

 Levas 45 anos dando clase. Por que 
comezaches a impartir clase de matemáticas?

Porque cando estudei no Rosalía, tiven un 
profesor que me encantaba, e facíame vivir as 
matemáticas dunha maneira extraordinaria. 

Tamén me gustaba a medicina, pero non era 
coma agora: cando fixen COU, tiñas que pedir 
admisión nas distintas facultades, e eu pedín nas 
dúas, na de matemáticas e na de medicina. Pero 
despois ao final elixín as matemáticas.

E por que te especializaches nas 
manipulativas, dentro das matemáticas? E 
quen te introduciu?

Porque hai anos, había dúas optativas en secundaria, pero no instituto só había a optativa de 
Oratoria. E díxome o director: ’’Mira Teresa... E que só temos Oratoria. Pon ti se queres algunha outra 
optativa!’’

E pasei o verán enteiro facendo programacións para Manipulativas e Recreativas!

Respecto a quen me introduciu. No ano 2000 foi o Ano Internacional das Matemáticas, e fixemos 
moitas actividades entre todos os institutos. Eu coñecín a unha rapaza que daba clase de judo en 
Peleteiro, e estaba na asociación nacional. Ela facía maxia cos papeis! Fixemos de todo tipo de 
figuras. Pero tamén fixemos un cubo, e o alumnado dixo:

Nooon! Xeometría non por favor!

 Isto pasa porque os profesores fan que as clases de xeometría sexan moi aburridas, co compás, 
regra..., porén é unha cousa moi importante, porque ti ves triángulos, cadrados, rombos... Tódolos 
días!! E grazas ás Manipulativas, acabei conseguindo que lles gustara a xeometría!

Lemos no artigo da voz de Galicia que che gusta dar clase... Por que profesora? Marcoute 
algunha clase en especial?

Porque me encanta a docencia. Unha vez que entro na aula, son feliz. Gústame moito dar clase.

Marcáronme moitas clases, moitísimas... Tiven alumnos e alumnas moi brillantes. A maioría do 
alumnado é moi bo, e aqueles que son un pouco ‘’bulebules’’, tamén teñen unha historia por detrás 
que explica todo iso.

ENTREVISTA A TERESA OTERO
A NOSA PROFESORA DE MATEMÁTICAS



39

ACTUALIDADE

 Podemos ver que o teu alumnado leva pendurado das orellas os teus brincos, como xurdiu a 
idea?

- Todo isto comezou no ano 2004, o ano do terremoto de Haití, dixemos que tiñamos que facer 
algo para axudar a todas esas persoas que quedaran afectadas pola catástrofe. E fixemos, Marisa, 
Belén e eu, unhas casiñas brancas para axudar coa reconstrución dun pobo.

Pasamos moito tempo facendo isto. Tódolos recreos, todos. Tamén, houbo moitos pais e nais que 
viñeron a axudar a facer polas tardes dos xoves, durante 3 meses! Incluso houbo tendas que pediran 
cousas das que faciamos para vender. E ao final xuntamos máis de 3.000 €.

Ademais das casiñas, tamén fixemos pins, brincos... E de aí xurdiu a idea.

Antes non había a facilidade para aprender (agora coas redes sociais é moito máis fácil), como 
puideches aprender esta arte?

Tedes razón. Antes non había maneira de aprender tan fácil coma agora. Isto foi o que me pasou:

Hai bastante tempo, fun a unha convención moi importante en Alcalá de Henares, onde puiden 
coñecer a bastantes “pregadores” de renome, de fama mundial! Eu recordo que aprendín a facer 
unha rosa magnífica, entre outras moitas figuras que aprendín.

 E así rematamos esta conversa con dona Teresa Otero, a que será para sempre, a profesora que 
nos fixo ver as Matemáticas dun xeito diferente, amando a xeometría a través da papiroflexia, que 
ela nomeou “matemáticas manipulativas”. O alumnado do A. Fraguas dámoslle grazas infinitas por 
todos estes anos dedicada en corpo e alma ao ensino e a nós, que tivemos o privilexio de contar curso 
tras curso coa súa presenza e sabedoría,  nas aulas e nas nosa vidas. Grande, Teresa!     

Martiño Souto Mera.2º ESO B

Pero isto que é? Eu non recordo Santiago así! Coralia, ti ves o que eu estou vendo?

_Ai, Maruxa, que nos cambiaron o noso pobo!

As dúas Marías estaban abraiadas vendo a Alameda, a súa prezada Alameda tan escura, tan apagada, tan seca...

Onde estaban os carballos de Santa Susana e as buganvíleas vermellas que adornaban a varanda da igrexa do Pilar?

Que foi do arrecendo da herba cortada ou os rechouchíos dos estorniños que saían en tropel dos maxestosos castiñeiros, 
vixiantes eternos do Campus Universitario?

_Mira, miña irmá. Moito teñen que mudar os costumes dos cidadáns, para parar esta desfeita. Se tiveran que ir cos 
baldes á fonte ou carrexar caldeiros para ter auga na casa, habían darlle máis valor. Pero como eles abren a billa e xa bota 
auga, pensan que sempre vai ser así.

Porque...sabes o que che digo? Só van saber o valor da auga cando o pozo estea seco.

As dúas en punto.

Paseniñamente descubrín como o pobo no que me criara quedaba sen alento, sen frescura, sen aire e sen alegría.

Era moi cativa e só lembro arrecendos, sensacións e imaxes dispersas, pero tan fermosas e pacíficas que os meus 
sentidos hoxe impiden esquecelas.

O aire fresco e agradable, o ruído da fervenza ao seu paso pola carballeira dos Chaos, o orballo ás sete da mañá sobre a 
herba mollada...

Hoxe, aínda hai ruídos, aire e olores, pero diferentes. A aldea deixou de ser aldea, e os edificios creceron á beira do río 
ao seu antollo, engulindo o seu espazo e bebendo a discreción do seu alento. Xa non hai terra para xogar, nin herba que 
cubrir, e a calor é tan asfixiante que poucos se atreven a pisar as rúas.

Lembro aquel derradeiro ano: axeonlleime ao pé do Rego da Insua, mirei cara adiante, e acariñei a terra árida, seca e 
rachada. Nalgún momento perdemos a nosa esencia e apoderouse de nós unha avaricia excesiva de consumo inconsciente.

Ante a paisaxe da miña infancia, hoxe tan diferente, aínda rebule no meu interior unha raiola de esperanza .

ESPERTAR DUN MAL SOÑO

FERVENZA MUDA

IX Edición Concurso
Relatos de auga intelixente

Candela Castro López. 1º ESO B. Categoría 1º Ciclo da ESO

Carlota Millán Dorado. 2º ESO B. Categoría 1º Ciclo da ESO

2º

1º

Premio

Premio

Hoxe fun a Tapia, un lugar ao que adoitamos ir os de Santiago os días de calor, cando non podemos ir á praia. A paisaxe non 
podía ser máis desoladora: Herba seca e o verde desaparecido. Non se oía o balbordo da auga que formaba a praia fluvial. 
A poza  onde nos tirabamos no verán estaba baleira e as cabichas dos cigarros asomaban como miñocas de plástico, 
para mostrarnos o lado máis besta do ser humano.  Non se escoitaban as ras e os cágados que antes asomaban nos 
regatos brillaban pola súa ausencia. O máis doloroso da nostalxia era o silencio, sobre todo non escoitar as brincadeiras 
da rapazada xogando na auga e na herba, as merendas compartidas e os  bicos  furtivos dos primeiros amores. Como 
cambiou a paisaxe! E que fixen eu mentres tanto para evitalo? 

Creo que teño que entoar o MEA CULPA!

Pingas de luz escintilaban por entre as follas dos carballos. Escoitábase, como fervenza, o fungar do vento, cegaba os 
ollos o húmido reflexo cristalino daquel lago case oculto pola natureza.

Como gozaba a nena Aigua daquel manancial de paz no que vivía. Era tal a súa amabilidade que decidiu visitar a xente 
da aldea cercana. Contoulles as marabillas daquel lugar, como cada gota dese oasis estaba impregnada de futuro e 
esperanza. 

Pasou o tempo e a xente daquel lugar usou a auga do lago para fabricar téxtiles, para regar cultivos e para alimentar 
macro granxas, para utilizala nos fogares e como non, para tirar nela os seus noxentos residuos. 

Aquela aldea prosperou e converteuse en cidade. Aproveitáronse moito da transparente riqueza da auga. Abusaron da 
bondade da nena Aigua que esmorecía ao mesmo tempo cá lagoa. 

O Regueiro de luz víase obstruído polo contaminado ceo, o chorro do vento sentíase como rabuñazos na pel, a agua 
revolta e escasa só reflectía secos desertos. Aigua desculpábase cos peixes e paxaros, plantas e ras, aire e ceo que tamén 
morrían. 

Nena Aigua deitouse, pechou os ollos e desapareceu deixando no chan seco unha mancha húmida de Aigua, Auga, Agua 
…

A súa lingua ardía, os seus beizos gretábanselle. A paisaxe, un páramo infindo. Levaba máis de dous días sen probar unha 
soa gota de maná. Volveu a cabeza e apreciou a enorme extensión da caravana, e as máis de de duascentas mil persoas 
que a conformaban. Levou a man ao pescozo e atopou a cruz que pendía da súa gargantilla. Lembrou todas aquelas 
historias que sempre lle contaran dende pequena, e recordou a súa nai, falándolle apaixonadamente dun mundo no que 
o solo era rico e a graza de Deus caía sobre a Terra. O único que caía no seu mundo era aquela substancia pegañenta, 
que facía dano á pel. A peregrinación era dura, pero reconfortábase na esperanza do perdón divino que todos ansiaban. 
Pese a todo, naquel momento asaltábana as dúbidas. Era esta realmente a solución? Talvez fose xa demasiado tarde 
para escapar das consecuencias. Quizais fose o seu destino pagar por xeracións de explotación irrespectuosa da esencia 
mesma da vida. Alzou a vista. Fronte a ela erguíase unha enorme catedral sobre o ermo, coma un anxo entre a desolación.

MEA CULPA

NENA AIGUA

MÁRTIRES

Anais Bilal El Hawary Pérez. 2º ESO A. Categoría 1º Ciclo da ESO

Marta de La Santísima Trinidad Alberti. 4º ESO A. Categoría 2º Ciclo da ESO

Xoel Amigo Moure. 2º Bachalerato. Categoría Bacharelatos

3º

1º

2º

Premio

Premio

Premio

Teño no corazón gravada unha imaxe. Unha fotografía deles, collidos da man, de costas, 
camiñando paseniño polo paseo marítimo. Era unha mañá de sábado, solleira, como tantas 
outras. Nós iamos tras eles, a uns metros de distancia, xogando, correndo, saltando, gozando 
daquel momento familiar que compoñían tres xeracións. A idade non tiña importancia, nin 
tampouco todo aquilo que nos fai diferentes a pesar de pertencer á mesma familia: a unha 
gran familia. Só era importante o momento e o que iamos gozar os uns dos outros ese 
día. Acudir de tres puntos do planeta distintos e á vez, resultaba complicado. Con todo, 
conseguirámolo!

Lembro aquel día como dos máis bonitos da miña vida: papá, mamá, os curmáns, os meus tíos e eles: os “iaios”. 
En ningún momento pensei que nunca máis se volvería a repetir a mesma estampa. En ningún momento 
pensei que un dos protagonistas da devandita imaxe nos ía deixar poucos días despois.

Éncheme de felicidade imaxinar que continuou o seu camiño, feliz de observarnos por última vez todos xuntos 
e unidos.

Carlota Millán Dorado

Non poñas esa cara miña vida, xa temos contado todos os contos que sabiamos, agora 
hai que durmir cariño, así ben tapadiño. Si, tranquilo, non me esquezo do bico na fronte. 
Xa, Xoán, mirei debaixo da cama e no armario e non atopei ningún monstro, xa che dixen 
moitas veces que os monstros non existen, só que a miúdo téñense pesadelos e cres que o 
que viches é real mesmo. Pero tranquilo, que se mañá es bo, afrouxo as correas, sóltoche as 
pernas e déixoche comer algo.

Boas noites amor

Martiño Souto Mera

Antes de saír achegou o rostro ao espello, o seu corazón non podía  máis, non se quería a si 
mesma. Non quería ser o monstro invisible da súa casa , da súa clase, da rúa. Sabía que para 
ela ía ser o mellor así facía o que ela quería sen que ninguén a xulgase. Ela quería ter moitos  
amigos, rir coma facían as rapazas da súa clase, falar sen ter medo a que os demais se riran 
dela, falar sen trabucarse e moitas cousas que pasaban pola súa cabeza.

Cada mañá mirábase no espello para ver que era o que tiña de raro e por que todos eran 
así con ela, non só miraba pola mañá tamén pola tarde e antes de durmir. Ademais,  de 
madrugada levantábase, acendía a luz do seu cuarto e volvía a mirar.

 De camiño ao  colexio recordou a persoa que vira no espello e... que pasou? Sentíase xenial, moi segura de si 
mesma  porque o que vira no espello era fermoso.

Ao entrar pola porta da clase, sentou, apartou a melena cun xesto fachendoso e mirou por enriba do ombro a 
todo o mundo que a trataba como se fora un becho, os da súa clase quedaron apampados.

Xa non tiña medo, xa non se sentía como un cisne negro...

ERA UN CISNE BRANCO!!!

Lucía Acuña Gómez

O DERRADEIRO PASEO

O MONSTRO

UN AMOR MOI DIFÍCIL

XVI CONCURSO DE MICRORRELATOS - CAT. A

1º Premio

2º Premio

3º Premio

XVI CONCURSO DE MICRORRELATOS - CAT. B

- Unha!

A televisión gritaba, e, xunto coas agullas do reloxo, fabricábase o son de fondo.

- Dúas! Tres!

As uvas esvaraban polos beizos de Maruxa, mascando con coidado.

- Catro! Cinco! Seis!

Máis froitos de cor verde ían desaparecendo do prato, acompañando ás esperanzas da 
vella.

- Sete! Oito! Nove! Dez!

Os sorrisos da televisión provocaban un baleiro no peito dela.

- Once! Doce!

As uvas esgotáronse, deixando un sabor doce, que contrastaba co amargo que lle provocaba a mesa baleira 
e as frías cadeiras.

- Feliz Aninovo! 

Lucía Fernández Pazos

Aquel día regresaba con présa do supermercado cando aquel extravagante tipo se me 
achegou. Lucía unha toga gris cunha capucha que lle cubría o rostro. Levaba na man un 
groso libro de páxinas amareladas, cuxo título non acertei a ler. Prometeume a clave da 
vida e da felicidade. Coa ilusión escintilando nos ollos, e nun acto de inxenuidade, asentín 
con enerxía. O home entón deume un forte abrazo e desapareceu entre a multitude. No 
momento pareceume unha broma de mal gusto e proseguín decepcionado o meu traxecto, 
mais hoxe pregúntome se a resposta fora auténtica. Na cela o luar aloumiña as paredes 
frías coma o xeo. Pecho os ollos e rememoro aquel regalo.

Xoel Amigo Moure

Ás veces é recorrente, mais nunca invisíbel.

Alborece co curso: xente nova, inseguridades vellas, sen saber con quen estar, sen saber que 
dicir.

Resplandece ao medio día: comeza cunhas cóxegas, logo as mans, inestables, escorregadizas.

Nunca cambia o mecanismo.

Sempre teño a sensación de que endexamais atardece.

Elsa Vicente Reino

AS FESTAS DUNHA VELLA

OFERTA

DESCRICIÓN DUN SENTIMENTO

1º Premio

2º Premio

3º Premio

O día 14 de marzo visitou o noso centro 
Santiago Jaureguizar, escritor e xornalista de 
El Progreso de Lugo, nado en Bilbao, pero cuxa 
infancia e mocidade transcorreu en Ribadeo.

No ano 2005 obtivo o premio de xornalismo 
Reimóndez Portela e no 2009 o Premio Museo 
Provincial.

En Literatura, foi premio Xerais de novela, 
García Barros e tamén premio de Literatura 
xuvenil da Fundación Caixa Galicia, entre 
outros.

Hoxe vennos falar de literatura e do libro que 
escollemos na 2ª avaliación, “O contador de 
estrelas”. O alumnado de ITI fixémoslle unha 
entrevista para a nosa revista Xeada.

Sabemos que os teus comezos literarios 
están relacionados co movemento Bravú, que 
nos podes contar sobre este inicio?

O movemento bravú está a punto de cumprir 
30 anos. Nos anos 90 os grupos  galegos 
cantaban en español ou en inglés e houbo 
aquí xente que pensaron que sería bo que 
cantásemos no idioma deste país co xeito de 
identificalo. Para vós agora é normal escoitar 

cancións en galego de rock, pop, trap e rap; pero 
daquela, nos 90 era algo que estaba vinculado 
co tradicional o con certa música que se chama 
canción lixeira, de cantantes solistas ou de 
orquestras. Era música máis ben para xente 
maior de 30 anos, porque tamén daquela a 
música tradicional aos rapaces parecíanos algo 
de vellos e de vellas, unha cousa que non tiña 
que ver connosco. Agora xa cambiou todo, 
afortunadamente, pero o que intenta o bravú 
que é un movemento fundamentalmente 
musical, era fomentar que se fixesen cousas en 
galego e dádevos conta que daquela empezara 
pouco antes a darse clase en galego, algo que 
para vós agora é moi normal. Eu empecei a 
estudar galego con 16 anos ou 17 e ademais, 
no meu caso, eu son vasco, os meus pais son 
vascos, entón non falamos galego na casa e 
tiven que aprendelo despois. E o momento bravú 
intenta facer normal o que debería ser normal: 
que o galego estea en todos os sitios e iso foi 
sobre todo o que intentaron algúns músicos. 
Eu facía unha literatura nese momento que 
falaba do campo, do agro. O meu pai daba clase 
nun instituto co cal non tiña relación co campo, 
pero  si que vivía no campo ao lado de xente que 
cultivaba a terra, que tiña gando e era un pouco 
falar sobre iso. 

ENTREVISTA A SANTIAGO JAUREGUIZAR

Como nace a primeira idea cando escribes 
un libro? Cal é o seu proceso de creación?

A primeira idea, vén moitas veces dunha 
película que ves, un libro que les, dunha conversa 
con alguén, por exemplo no tema dos incendios 
que xa vos contara antes que a miña muller se 
dedica a estar na loita contra incendios como 
emisorista. Ela está traballando na radio entón 
as conversas na casa son sobre iso. Supoño 
que vós tedes unha certa idea da profesión que 
teñen vosos pais polas conversas na casa. Eu 
quixen contar a historia dos incendios porque me 
parece un tema moi grave, que está acabando 
con moito monte neste país e unha das ideas 
foi esa, outra idea foi dunha película de Hong 
Kong na que hai unha rapaza duns 30 anos que 
ten un mozo piloto e como está sempre fóra, 
porque os pilotos están continuamente voando 
dun sitio a outro, ela compra avións de xoguete 
para recordalo, unha cousa un pouco poética. 
Entón eu con esas dúas ideas fixen a historia 
porque coñecía o tema dos incendios pola miña 
muller e de aí xorde a historia.

En que xénero literario te sentes máis 
cómodo?

Pois mira, eu escribo novela, relato, e tamén 
fixen teatro e dedícome ao periodismo. A 
literatura infantil paréceme difícil porque tes 
que poñerte na mentalidade dun neno de oito, 
nove, dez anos e non consigo recordar como 
era eu a esa idade. Porén si recordo o que me 
gustaba con 14 anos, por iso fago literatura 
xuvenil.

Como beneficia a internet na difusión da 
literatura galega?

Hai unha resposta fácil e unha resposta 
difícil. A resposta fácil é que está moi ben, 
porque calquera pode ir a calquera sitio, como 
Indonesia, e ler literatura galega alí. O problema 
é que isto é un océano, e a literatura galega é 
un peixe moi pequeno nese océano. A rapazada 
para que chegue á literatura galega a través 
de Internet é moi difícil, por iso valoro moito o 
labor do profesorado de Galicia, que vos anima 
a ler e creo que é un labor importante, senón 

non teriades acceso á literatura galega ou non 
a coñeceriades. Por iso creo que é máis labor do 
profesorado que de Internet.

Porque escribes literatura xuvenil?

Fago exactamente literatura para 13, 14, 
15 anos máis ou menos, e logo literatura 
para adultos. Pois é moito máis agradecida 
a literatura xuvenil por varios motivos: un é 
porque cando un rapaz le un libro, normalmente 
non sabe quen é o autor, nin lle interesa en 
absoluto. Cando un adulto le un libro é porque 
sabe quen é o autor, compra o libro porque é 
dese autor. Cando un rapaz de 14, 15 anos le un 
libro, independentemente de que llo manden 
en clase, se le un libro pola súa propia conta 
tampouco se preocupan moito de quen é o 
autor, empeza o libro e se lle gusta continúa 
lendo e se non lle interesa, déixao. E iso está 
moi ben, porque pola miña profesión que son 
periodista, leo ás veces libros que non me 
interesan, de xente que non me interesa e que 
non me interesa o que está a contar. Pero, teño 
que lelos, xa que a miña profesión de periodista 
obrígame a coñecer e atender aos entrevistados, 
teño que ler o libro para saber de que vai falar. 
Coa literatura xuvenil o que pasa é que non 
importa quen é o escritor, o que importa é a 
historia, iso obrígate a contar unha historia que 
pode interesar aos rapaces. Eu teño 25 libros e 
deses, foron ben 5 ou 6, o resto non interesaron 
a ninguén, porque non conseguín contar unha 
historia interesante. E logo hai unha cousa que 
me gusta moito, estar en contacto con vós, 
ir a institutos, falar con rapaces, e ademais, 
sempre, en todos os institutos, hai algún rapaz 
ao que non lle gustou o libro e dicho. E agradezo 
moito esa sinceridade, xa que a min de que me 
serve que digas que che gustou o libro, pero 
realmente non che gustou, non serve para nada. 
Non vou aprender nada nin vou saber nada para 
a próxima, que debo facer e que non debo facer.

Hai unha cousa que me din moito nos 
institutos: Que pasa con Antía, con Nito, coa nai, 
como acaba... Entón ás veces penso que é un 
defecto meu, que debería pechar as historias. 
Pregúntanme moitas veces, con varias novelas, 
por que non conto todo ao final. É un exemplo 

que me serve a min para cando escriba outro 
libro, desta volta vou contar o que pasou con 
Antía. Por iso prefiro escribir para rapaces. 
Porque os adultos vivimos sempre nun mundo 
cínico, nun mundo falso, din que lles gustou o 
libro que en realidade non, o que vos comentaba 
antes. Fago un artigo diario no meu periódico e 
a cantidade de xente que me di que leu, se me 
lese realmente sería o periodista máis lido en 
Europa.

De todos os premios que recibiches, cal che 
fixo máis ilusión? Por que?

Isto é como todo na vida, o primeiro fíxome 
máis ilusión, non me acordo cal foi o primeiro, 
pero, sempre che fai máis ilusión. Da miña 
carreira literaria, o que máis ilusión me fixo, 
de todo, foi a primeira carta dun editor, porque 
daquela xa vos dixen que non existían móbiles 
ni nada, un editor escribiume na carta para 
dicirme que me publicaba o libro. Iso foi o que 
máis ilusión me fixo na miña vida relacionada 
coa literatura. Máis que premio e máis que nada, 
que che publiquen o libro. Porque intentárao 
moitas veces, e moitas veces me dixeran que 
non. A primeira vez que che din que si, non hai 
nada igual ca iso. Foi curioso porque ese día no 
que a recibín, aos 15 días recibín a carta doutro 
editor  de que tamén mo publicaban. Pasaron 
dous ou tres meses e dime outro editor que 
me publicaba ese libro tamén. Ao final quedei 
co primeiro porque xa me comprometera, aínda 
que a que me gustaba máis era a última de 
todas.

Hai moita xente que di que non se xulga un 
libro pola súa portada, pero, normalmente, a 
maioría da xente faino. Ti intentas que chame 
a atención?

As portadas non as deseño eu, pero 
evidentemente son moi importantes e 
gústanme que chamen a atención. Antes 
tamén vos dicía o do título, claro, se ti pos un 
título coas palabras: crime, corazón, negro... 
vas vender moitísimo máis que se pos: Pedro 
ama a Rosa. Se pos “Crime do instituto Antonio 
Fraguas”, vaise interesar moita máis xente, 
que se o titulas, “Un caso curioso no instituto 

Antonio Fraguas”. Coas portadas pasa o mesmo, 
o que máis chama a atención, sobre todo, 
nestas idades, que non vos importa quen é o 
autor, é a imaxe da portada. Se vos fixades as 
portadas sempre se coidaron moito e cada vez 
cóidanse máis, sobre todo porque estamos nun 
mundo de imaxes e vós estades xa cansos de 
ver imaxes, vedes imaxes todo os días, estades 
co móbil e estades con Instagram, con Be Real...

Teño que dicirvos unha cousa, teño Be 
Real, porque teño unha filla de 21 anos que se 
empeñou en que me metese en Be Real, porque 
lle facía graza evidentemente de que un señor 

tan maior coma min estea en Be Real. O caso 
é que estades todo o tempo vendo imaxes, 
sobre todo polo móbil. Entón, claro, para que 
unha portada dun libro vos sorprenda e vos 
chame a atención é moi complicado. Eu creo 
que esta, está bastante conseguida, fala do 
tema do libro que son a estrelas en parte, e a 
min gústame moito a portada. Pero, sempre, 
cando vas publicar un libro, sempre che mandan 
os editores, as diferentes portadas que teñen 
pensadas. Neste caso había outra que era unha 
porta aberta, e a min gustábame tamén. No 
fondo víase escuridade nada máis, que fai un 
pouco referencia a esa estrela na que Antía 
entra na Torre de Control do Aeródromo. E ao 
final, decidimos por esa, porque a min gústame 
máis esta, e ao editor tamén lle gustou máis, 
pero si, é moi importante. É Fundamental, 
vamos, vende moitos máis libros e ten moitos 
máis lectores, se a portada chama a atención. 
Sobre todo polo que vos digo, porque vós xa 
sodes expertos en imaxes agora, porque cando 

eu era rapaz tiñamos a televisión, esas eran as 
únicas imaxes que  viamos, e logo, a realidade. 
De imaxes artificiais que digamos só viamos a 
televisión, non tiñamos outra cousa.

Que consellos nos podes dar aos máis novos 
para comezar a escribir?

Eu non son moi de dar consellos para esas 
cousas. Vou dar dous: Un é que leades todo 
o que poidades, pero que leades o que vos 
gusta. Non leades a Cervantes, se non vos 
gusta. Cervantes é un tipo moi divertido, pero, 
todo ten o seu tempo, eu lin a Cervantes con 
13, 14 anos e non entendín nada. Agora si me 
divirte moito pero, claro, xa teño outra idade. 
Os meus consellos son que collades libros, os 
que poidades, hai unha cousa moi boa, barata 
e eficaz, que é coller libros na biblioteca, aquí 
no instituto, senón, hai bibliotecas que vos 
permiten sacar cinco libros ao tempo. Sacade 
cinco libros ao tempo, empezade os cinco e 
quedades co que vos guste, e o que non vos 

guste devolvédelo, sen ningún problema, por 
moito que sexa Shakespeare, Cervantes, Borges 
ou quen sexa. Outra cousa son as lecturas que 
tedes que facer aquí no instituto, iso xa é outra 
cousa. Nunca vos preocupedes por deixar un 
libro, na páxina dez, cincuenta, cento vinte, 
se non vos interesa deixádeo, porque forzar a 
lectura é o peor que hai. Despois, penso que 

para escribir, tedes que escribir todos os días, 
un pouquiño, dez minutos, quince minutos. 
Non todos temos unha imaxinación fabulosa, 
pero podedes contar as historias que vos pasan 
cada día no instituto. Seguro que vos pasan 
cousas fantásticas cada día e senón podedes 
inventalas. Cando chegades ao instituto sen 
os deberes feitos, pois sempre foi porque 
chegou un OVNI que baixou á vosa casa e vos 
transportou toda a tarde, desaparecestes e 
volvestes pola noite. Quero dicir que sempre 
pasan cousas interesantes para poder contalas.

Algunha persoa influíu en que comezaras a 
escribir? Algún profesor ou outra persoa?

Si, un profesor de literatura que tiña un físico 
fóra do común e nós a esa idade, catorce anos, 
facíanos moita graza, eu ao principio non lle 
tiña ningún respecto, pero comezou a darnos 
clase e explicábanos a literatura falando dos 
escritores dunha forma diferente. Contábanos 
como eran realmente, de quen eran fóra da 
escritura, das súas vidas e do que pasaron 
antes de converterse en escritores famosos. 
Por exemplo Cervantes, contounos que ía polos 
pobos cobrando os impostos, pero quedábase 
cunha parte e por isto acabou no cárcere. E 
estando no cárcere ocorréuselle a idea de escribir 
o Quixote. Tamén puxo de exemplo a Rosalía de 
Castro, a quen temos como unha referente das 
persoas que loitaron polo uso do galego, pero 
que houbo un momento en que cansouse dos 
comentarios que recibiu ao escribir en galego 
e deixouno. É por iso que este profesor tivo un 
gran peso en que eu comezara a escribir porque 
ensinábamos que eses escritores que temos en 
tan alta estima son persoas normais e non son 
santos como cremos.

* E así remata a entrevista que o alumnado 
de ITI lle fixemos a Santiago Jaureguizar para 
Xeada. Dámoslle a grazas pola atención que nos 
brindou e desexámoslle moitos éxitos literarios!

Xiana Peón Carballo e Antía Carreira Iglesias. 
2º ESO (ITI)

Autor/a:  Santiago Jaureguízar Ortiz Zarate

Editorial: Obradoiro Santillana/Oqueleo

Número de páxinas: 173

Falar da portada:

 A portada do libro O CONTADOR DE ESTRELAS 
mostra a imaxe dun contador de estrelas, un 
aparello sinxelo que nos permite estimar o 
número de estrelas que podemos observar 
a simple vista nunha determinada zona de 
ceo, e mediante unha simple extrapolación, 
determinar o número de estrelas en toda a 
bóveda celeste.

Antía, a protagonista do libro, aprendera moito 

sobre o universo grazas ao seu amigo Enver, un 
rapaz procedente do planeta Sedna, e agora que 
marchara quería ver o luceiro do seu planeta.

Resumo:

 O libro O CONTADOR DE ESTRELAS conta a 
historia de Antía, unha moza de quince anos 
que terá que pasar o verán nunha base aérea 
de loita contra os incendios, xa que a súa nai 
conseguira un posto de emisorista e, como era 
moi controladora, non a deixaba ficar soa na 
súa casa. Antía pensaba que ía ser un verán 
moi aburrido, pero equivocouse porque resultou 
ser o máis apaixonante, bonito e tamén 
dramático da súa vida. No aeródromo de Rozas 
coñeceu a Enver, un mozo albanés de dezaoito 
anos que traballaba como mecánico para o 
Servizo Antilumes e que se convertería no seu 
gran amor. Enver, afeccionado a astronomía, 
ensinoulle todo sobre o Universo e confesoulle 
que era un extraterrestre. Tamén aprendeuna 
a pilotar, a súa grande paixón. Quería ser piloto 
coma o seu pai, o seu heroe ata ese momento 
pero decepcionouna. Despois de once anos 
reencóntranse e decátase de que era un borracho 
que batía na súa nai e, ademais, era o Piloto 
Vermello, un desalmado que prendía lumes e 
poñía en perigo a persoas e vivendas. Pero, o 
peor de todo, é que Enver o argallara todo para 
vingarse do seu xefe, Romar, un piloto serbio 
que o maltrataba e que saía coa súa nai. O pai, 
por celos, prendeu os lumes e Enver prendéralle 
lume no seu corazón. Estes acontecementos 
fixeron que Antía madurara moito este verán.

Análise psicolóxica dos personaxes principais:

• ANTÍA: 

É a protagonista. Unha rapaza de 15 anos moi 
intelixente pero un pouco preguiceira. Gústalle 
moito ler, sobre todo libros de vampiros e tamén 
xogar a Nintendo. É afeccionada á aeronáutica e 

O CONTADOR DE ESTRELAS

soña con ser piloto coma o seu pai. Dende os 
catro anos medrou só coa súa nai, apenas se 
lembraba do seu pai, só gardaba as maquetas 
dos avións que lle regalara sendo pequena, a súa 
preferida era a Catuxa, un boeing 767. Antía é 
moi romántica, gústalle mirar a lúa e as estrelas 
fugaces. A súa vida amorosa complicouse cando 
coñeceu a Enver, un rapaz albanés de 18 anos 
que a fascinaba. Antía tivo que decidirse entre 
o infantilismo bondadoso de Nito, un repartidor 
de pizza cariñoso e divertido que estaba moi 
namorado dela e, a misteriosa madureza de 
Enver, un rapaz moi guapo que lle ensinou 
moitas cousas sobre o universo aínda que era 
un pouco mentireiro. Antía namorouse de Enver 
e a súa relación con Nito mudara nunha boa 
amizade. Antía pasou de admirar ao seu pai a 
odialo cando se decatou de que batía na súa nai 
cando estaba bébedo e por ser o piloto vermello.

• ENVER: 

É un extraterrestre. Un rapaz procedente do 
espazo exterior, do planeta Sedna que foi enviado 
á Terra para cumprir coa misión de diminuír o 
número de estrelas fugaces, que representaban 
corazóns rotos, correndo polo universo adiante e 
poñendo en perigo o transporte de mercadorías 
entre uns planetas e outros. Fíxose moi amigo 
de Antía e confesoulle o seu gran segredo 
aínda que o tiña prohibido. Na Terra tiña unha 
identidade falsa, era un mecánico albanés 
nacido en Berat e que traballaba para o Servizo 
Antilumes na campaña de verán.

Enver é afeccionado á astronomía, gústalle 
pasar as noites nunha Torre de Control 
abandonada mirando polo telescopio e 
ensinándolle a Antía cousas sobre o Universo. 
Procede dun planeta xeado, con luz artificial, 
no que viven en celas, falan por telepatía e non 
teñen familia. Considéranse seres perfectos 
pero a el gustaríalle ser un rapaz normal e, ao 
final, conseguiuno porque  namorouse de Antía, 
aínda que non llo dixo en persoa senón que llo 
deixou nunha mensaxe cando se despediu dela.

Enver é un rapaz moi inmaduro, intelixente, 
xeneroso, pero tamén orgulloso, mentireiro e 
vingativo.

Foi enviado á Terra para buscar a concordia pero 
deixouse levar polo orgullo e a carraxe de ser 
maltratado polo seu xefe Romar que enganou a 
todo o mundo para conseguir vingarse. Acercou 
a Antía ao seu pai para amargar a súa nai e 
enganou ao seu pai dicíndolle que a súa muller 
estaba con outro home para que prendera 
lumes e así non estiveran xuntos e vingarse de 
Romar. Enver foi un desalmado.

• NITO: 

É un rapaz de 16 anos que está namorado 
de Antía. Con 15 anos abandonou os estudos 
para traballar de repartidor de Pizza Móvil. É un 
rapaz infantil e irresponsable pero moi divertido, 
cariñoso e bondadoso. Quería moito a Antía 
e faría todo por ela, pero o seu amor non era 
correspondido porque ela namorouse de Enver.

• ROSA: 

É a nai de Antía. Unha muller que sufriu 
moito na súa vida. Abandonada polo seu home 
na miseria e cunha filla de catro anos tivo que 
traballar moi duro para poder saír adiante. 
Traballou nun supermercado ata que, despois 
de moito esforzo, aprobou a oposición de 
emisorista de Servizo Antilumes. Rosa é unha 
persoa traballadora, responsable, controladora 
e protectora.

Tivo que separarse do seu home para protexer 
a súa filla xa que era un borracho que batía 
nela. Sempre lle ocultou a verdade para que non 
sufrira.

Rosa esixíalle madureza a Antía, pero  tratábaa 
como unha nena encanto albiscaba un perigo 
que a axexase. Non quería que fose piloto coma 
o seu pai. Desaprobaba a súa amizade con Enver 
que lle daba mala espiña e, ao final, tivo razón 
xa que o rapaz resultou ser unha mala persoa.

Rosa seguía namorada do seu home, pero 
comezou unha relación con Romar para intentar 
esquecelo. E, tamén porque nunca o perdoaría 
por provocar os incendios que tanto dano 
fixeron ese verán.



52

LITERATURA

• RAMÓN: 

É o pai de Antía. Pasou de ser unha persoa 
con moito éxito a un fracasado. Foi comandante 
de voos transoceánicos de Iberia pero, comezou 
a beber por culpa da presión do traballo e da 
súa muller, e botárono. Era un profesional, e 
unha persoa con bo fondo, sempre axudaba 
aos demais, pero o alcohol acabou con el, 
converteuse nunha persoa insoportable que 
insultaba e batía na súa muller.

Traballando nunha compañía pequena de Lugo 
tivo un accidente e morreu o seu compañeiro, 
acusárono do seu falecemento coa escusa 
de que estaba bébedo e acabou no cárcere de 
Bonxe, isto fixo que perdera a súa familia. Enver 
para vingarse do seu xefe buscou ao pai de Antía 
e díxolle que a súa muller tiña outro home e 
converteuse no Piloto Vermello, un desalmado 
que prendía lumes no territorio dependente 
da base de Rozas, poñendo en perigo a vida de 
moita xente.

Por todo isto, o pai de Antía é unha persoa 
insegura, borracha, irresponsable, fría e criminal.

• ROMAR: 

É un piloto serbio que traballa no Servizo 
Antilumes e é o xefe de Enver.

É unha persoa tímida, elegante e educada pero 
trataba moi mal ao seu mecánico porque estaba 
amargado por mor da guerra dos Balcáns. 
Ao principio sospeitaban que el era o Piloto 
Vermello.

Levábase moi ben con Rosa e comezaron unha 
relación.

Tivo un accidente moi grave perseguindo ao 
Piloto Vermello e case morre.

• MARISA:

Emisorista. Compañeira de Rosa.

• XAQUÍN:

Técnico que coordina a Rosa desde a central 
en Lugo.

• MIGUEL:

 É o piloto arxentino que substituíra a Romar.

• ÓSCAR:

Pai de Marita, unha antiga amiga de Antía 
do instituto. É o directivo do Real Aeroclub 
de Lugo, sospeitaba que Romar era o Piloto 
Vermello.

• PACO:

Hostaleiro, atende a cafetaría do aeródromo. 
Gústalle o silencio e cantar coplas de Juanita 
Reina ou cancións de Ana Kiro. É o maior 
lareteiro da contorna, un entremetido.

Falar do libro:

OPINIÓN PERSOAL:

O libro O CONTADOR DE ESTRELAS gustoume 
moito porque conta unha historia moi 
interesante, chea de intrigas, emocións, 
aventuras e romanticismo.

Encantoume a mensaxe de despedida que lle 
deixa Enver a Antía no ordenador portátil,  onde 
recoñece que se namorou dela.

Outra cousa que me gustou moito foi a canción 
de Nena Daconte que está escrita antes de 
comezar a historia e, que despois de ler o 
libro, dáste conta que é o que sente a súa 
protagonista, Antía.

Recoméndolle este libro a todo o mundo porque 
conta unha historia moi bonita e ademais, é moi 
sinxelo e doado de ler.

O libro esta escrito en 3ª persoa. Utiliza un 
narrador omnisciente, non é un personaxe 
do relato, senón que o transmite desde fóra. 
Coñece á perfección como senten e actúan os 
personaxes, a historia e o desenlace.

MENSAXES XEADA 2023
-Cada un volve a onde foi feliz, eu volverei a ti, tan 
fugaz foi a túa presenza e duradeira nos meus 
recordos. María José.

-Estou triste por non ir a Disney Land París e 
agradezo á vida por darme boas amigas. Maruxa.

-Para Nayara de 2º B. Es a estrela que ilumina a 
miña vida cada día.

-Para Suso. Grazas por cada momento compartido. 
Mary.

-Agradezo terte coñecido este ano. Ti fuches o 

mellor agasallo. O mellor que a vida puido terme 
dado. Queda na miña vida. Grazas por ser a miña 
amiga! Valina

-Aínda que remate o instituto, a nosa amizade non 
vai rematar nunca, Joserra. De Okami.

-Para Richi e Ramón de 2º B. Sodes un pouco 
pesados, pero querémosvos moito. Alguén de 2o B.

-Aya, você é a minha melhor amiga. Adoro o tempo 
que passamos juntas. Obrigada por aparecer na 
miña vida. Sela Castro.

LINGUAXE :

A linguaxe utilizada no libro é moi sinxela, 
doada de entender, coloquial, caracterizada 
pola súa expresividade, espontaneidade e a súa 
falta de planificación. Non hai vocabulario nin 
expresións complexas.

TEMPO: 

Os feitos acontecen nun período de tempo curto, 
durante os meses de xullo e agosto dun verán 
do século XX. Isto podemos deducilo por varias 
cousas: a protagonista levaba unhas Converse 
moradas, xogaba coa Nintendo e tamén faise 
referencia a guerra dos Balcáns.

ESTRUTURA TEMPORAL:

A obra segue unha estrutura lineal, pero tamén 
hai saltos para atrás. O narrador hai cousas que 
non as conta no momento e faino máis tarde 
para dar máis intriga á historia.

ESPAZO:

A historia ten lugar no aeródromo de Rozas, 
a 12 km de Lugo, no medio dunha chaira. As 
súas instalacións están compartidas co Real 
Aeroclub de Lugo, onde estaba o bar de Paco 
no que Antía pasaba moito tempo lendo. Unha 
noite Enver e Antía voaron a Ribadeo e aterraron 
no aeródromo da familia Del Pino en Vilaframil. 
Alí foron ao Pub O Ribanzo onde reencontrouse 
co seu pai.

Os feitos acontecen nun espazo real, porque se 
desenvolven no aeródromo de Lugo.

Alba Rivas Aldrey. 2º ESO E

TODOS OS PAXAROS SABEN VOAR

CONCURSO DE RELATO 
CURTO ASPAMITE

Nunha fraga ás aforas da cidade, chea de árbores 
de cores verdes, amarelas, vermellas, laranxas…
Con matogueiras cheas de insectos, desde 
grilos ata vacalouras, e escondidos nos seus 
tobos, lebres e toupas;brañas enchoupadas con 
ras e sapos cos seus cágados todos croando... 
parecen unha orquestra cada un no seu ton, uns 
graves, outros agudos…; e as súas rochas nas 
que lagartas e lagartos saen a tomar o sol,  nas 
beiras das rochas escóndense pequenas serpes 
silandeiras; nas coloridas árbores viven un sen 
fin de paxaros desde paporroibos, xílgaros, 
corvos, aves rapinas ata aves nocturnas como 
mouchos e morcegos.

Nun pequeno acivro preto do pantano vivían 
unha parella de xílgaros moi fermosos cun 
gran pico e fortes unllas, e cunha plumaxe de 
cores moi rechamantes como o azul e o laranxa. 
Estaban encantados co seu niño, moi ben feito... 
fixérano pau a pau, ramiña a ramiña, folla a folla. 
Pero a súa maior alegría non era esa, senón 
que ían ser pais. Xa tiñan os ovos e xa estaba 
todo listo, faltáballes moi pouco,e ao fin o día 
chegou, os ovos estaban a piques de escachar 
e os pais andaban a choutar dun lado ao outro 
da emoción como se bailasen unha muiñeira! Só 
lles faltaban as pandeiretas, e de súpeto CRAC! 
Os paxariños romperan o cascarón, os dous eran 
moi bonitos e pequeniños, tiñan moi poucas 
plumas e as que tiñan eran de cor dourada, e 
unha pequena mancha dunha cor moi vistosa 
na gorxa.

Os dous eran irmáns e á vez moi diferentes, 
un sempre andaba brincando, non tiña acougo, 
sempre a piar PIO, PIO, PIO! Sempre con fame, 

namentres o outro era moi tranquilo,como se 
non estivera, nin se oia piar, só comía cando lle 
daba a súa nai, pero con pouco entusiasmo.

Pouco a pouco foron medrando, foille caendo 
esa primeira plumaxe e reemplazándoa polas 
súas primeiras plumas de verdade. Eran mais 
fortes, pero un deles seguía tendo ese pouco 
entusiasmo e ánimo que antes. Non era un 
paxaro normal, non era un paxaro como os 
outros, que toleaban sen cansar, piaban ou 
tiñan fame, el era diferente, distinto.

Xa era hora de botar a  voar, o paxaro máis 
activo xa estaba impaciente, foi o primeiro en 
intentalo, pegou un chimpo, estirou as ás con 
movementos enérxicos de arriba abaixo, e de 
abaixo arriba estaba “flipando”, xa o conseguira 
estaba a voar, que paisaxe! Que distinto se vía 
todo desde o alto. Namentres o seu irmán non 
se decidía, tiña medo, púxose a carón del e 
díxolle:

- Veña, ti podes, non deixes atrás esta gran 
oportunidade!

O paxariño aínda que non estaba decidido 
alzou as ás dou un chimpo, pero, que pasaba, 
non podía ser, o paxaro estaba caendo en 
picado como se perdera o control e de repente 
PATAPLOF! O paxaro caera ó chan!

O irmán tentou axudalo, pero foi imposible, 
cando chegou ao final do acantilado xa non 
había remedio, levouno correndo a un lugar máis 
afastado e tentou descifrar o que lle pasaba, 
doíalle moito, era coma un proído e dor ao 
mesmo tempo, pero unha dor moi insoportable, 

Xiana Peón Carballo
1º PREMIO

tan insoportable como os paxaros carpinteiros 
que vivían ao seu carón, levantábanse todos os 
días pola mañá e xa se poñían a peteirar, non lle 
daba tempo nin a comer, algo que a eles nunca 
lles falta.

Ao cabo dun chisco chegaron ás brañas que 
estaban preto da súa arbore , onde as ras e 
os sapos saltaban en  todas as direccións. O 
paxariño xa non podía camiñar máis, estaba 
moi canso sobre todo porque tiña que levar ao 
seu irmán ás costas, e non pesaba pouco!

Como non podía subir ó irmán á súa árbore e 
facer alí un niño tiveron que arranxarse como 
puideron, polo tanto deixou o paxariño alí, tan 
triste como estaba, alí chorando non só porque 
lle doía o corpo fisicamente tamén lle doía 
moito ver que os demais podían voar pero el 
non era capaz.

Mentres quedaba laiándose, o irmán colleu 
rama por rama e pau por pau para poder facer 
un pequeno niño no chan e poder refuxiarse.No 
chan non estaban a salvo hai serpes, lagartos 
que lle podían facer dano. Ao rematar o irmán 
tentou mirar o que lle pasaba e decatouse de 
que tiña unha á rota. Non sabían que facer, 
non podían subir a  árbore, os seus pais xa 
non estaban e non lles quedaba outra, terían 
que sobrevivir no chan. Xa era de noite, 
acurruncháronse no pequeno niño para durmir, 
mañá pola mañá xa decidirían o que facer.

Nada máis saír o sol unha ra berrou:

- Oíde raparigas! Temos novos veciños!

Empezaron a achegarse a eles unha chea de ras, 
sapos e cágados, e ao ver que o paxaro estaba 
tan triste preguntáronlle todos a un mesmo 
son:

-E logo, a ti que che pasa? E el respondeu:

-E que...non sei voar!

Unha ra moi sabia que habitaba esas fragas 
díxolle:

-Non pasa nada, ninguén que vive aquí sabe 
voar e estamos tan ben coma reis!

-Pero vós sabedes dar chimpos moi grandes! 
Entón a sabia ra díxolle:

- E ti tamén! Proba! Só tes que flexionar os 
xeonllos e saltar! Ímolo intentar 1…,2…,3!

O paxaro volvía a ter medo, non se atrevía a facer 
nada, entre todos convencérono e el comezou 
a pensar, son unha carga para meu irmán, ten 
que estar sempre coidando de min, se non me 
atrevo a voar polo menos teño que aprender 
a facer outras cousas vou intentar facer como 
as ras. Dou un chimpo moi grande, parecía por 
momentos como se estivera a voar, empezou a 
sentirse mellor. Era un gran logro para el.

Rematou o día e os dous paxariños xa estaban 
moi cansos e puxéronse a durmir .

Ao día seguinte pola mañá os raios do sol 
espertáronos, e no momento en que abriron 
os ollos atopáronse cunha fermosa bolboreta 
de cores vermellas e amarelas e un suave e 
tranquilizador aleteo. Os paxaros intentaron 
falar con ela, pero, como se ía asustar, decidiron 
facer igual ca ela, falaron moi baixiño e cuns 
movementos moi suaves e tranquilizadores. O 
paxaro ao ver que a bolboreta podía voar e el 
non, desgustouse moito. E entón a bolboreta 
viuno moi desanimado, e por curiosidade 
preguntoulle:

-Que che pasa? Véxote moi tristeiro.

O paxaro respondeulle: É que...non sei voar!

A bolboreta botouse a rir as gargalladas e 
díxolle:

- Como non vas saber voar! Es un paxaro, e 
todos os paxaros saben voar.

O paxaro todo preocupado tivo unha idea:

- E por que non me ensinas ti a voar? A bolboreta 
pensouno un chisco e díxolle:

- Estou de acordo, paréceme unha boa idea, 
pero…, tes que ter en conta que o máis 
importante é a túa actitude, deixarte levar e ir 
decidido, con ganas! Porque todos os paxaros 
saben voar!

Foron todos camiñando ata o lugar de inicio, 
O Acantilado, alí estaba, tan alto e perigoso 
coma sempre. O paxariño empezou a coller 
medo, pero ía seguro do que quería facer, non 
lle gustaba ser unha carga para o seu irmán, nin 

que o coidara todo o tempo, el quería ser libre!

- Veña non quededes atrás, temos que 
conseguilo antes de que se faga de noite! Dixo 
a bolboreta.

Xa lles faltaba moi pouco para chegar, o paxaro 
non paraba de brincar, estaba moi contento.

- Chegamos! Chegamos! Chegamos! Berrou o 
paxaro.

Arrimáronse todos á beira e a bolboreta 
comezou coa súa explicación:

- É moi sinxelo só tes que abrir as ás e deixarte 
levar.

O paxaro estaba nervioso, pero ao mesmo 
tempo seguro do que quería facer, fíxolle caso á 
bolboreta, alzou as ás, respirou fondo e deixouse 
levar, el xa sentía ese frescor na cara, e cando se 
deu conta xa estaba voando.

 Dende o ceo todo era máis fermoso, ese 
anoitecer que se vía ao final cun sol laranxa, 
amarelo, vermello; simplemente fermoso, 

tamén se podían ver os niños dos demais 
paxaros nas pólas das árbores, como os pais lle 
daban de comer aos seus fillos, os coidaban…

Dende tan alto non se podían ver as formigas, 
nin os escaravellos, pero si as lebres que 
brincaban pola fraga adiante.

Sentíase moi ben, libre, baleiro de problemas ou 
discusións, como se non houbera ninguén máis 
ca el.

 A bolboreta e o seu irmán axudárano moito 
nesa gran aventura que viviran, o seu irmán 
coidárao moito dándolle a comida todos os 
días, fixéralle o niño para que puidera descansar 
tranquilo; e a bolboreta acompañounos ata o 
acantilado, axudoulle a perder o medo e a voar.

O irmán dixo:

- Todos che axudamos un pouquiño, pero o máis 
importante fixéchelo ti, crendo en ti mesmo e 
superando os teus medos. Ti fuches capaz de 
VOAR!!!

MENSAXES XEADA 2023

- A miña mellor amiga chama-se Lucía Acuña. Eu 
gosto dela porque é muito simpática.

-Olá, como vai avó? Espero que gostes muito do 
presente que te dei! Alerno

-Mensagem para miña irmã: Quero-te dizer que 
gosto moito quando passo tempo contigo e 
jogamos jogos de tabuleiro. Un beijo. Dani. G.

-Olá! Muitos parabéns, Mencía. Espero que gostes 
muito dos trece anos!. A.D.G

- Grazas Lupe, por este magnífico ano. Sempre 
confiaches en min, es a mellor. E. 2o A.

-Olá, mãe e pai, muito obrigado por ensinarme tudo 
o que eu sei. Acordo todos os días muito feliz. 1º E

-Grazas a todas as persoas que me axudaron todo 
este ano. Mencía Fernández. 4º ESO D.

-Lucía de 1º B. Es única. Un admirador secreto.

-Para Carlos o director, grazas por axudarme a min 
e a todo o alumnado do a. Fraguas. Estareiche 
eternamente agradecida. Alba, grazas por tanto!

-Moitas grazas, Sonia por facer das túas clases de 
E. Física un mundo de diversión. Dúas alumnas de 
2º A.

A MOZA DO OLLO AZUL

CONCURSO DE RELATO 
CURTO ASPAMITE

Foi un accidente. Tiña catro anos. 

Xogaba co seu irmán, como todos os días, no seu 
cuarto. Unha frecha e un arco, feitos con ramas 
das árbores, eran a súa diversión aquela tarde. 
Disparar á sola dos zapatos non tiña ningún 
perigo. Con todo, unha desas frechas daquela 
chuviosa tarde, desviouse da súa traxectoria. 
Non lembra gran cousa dese momento. Talvez 
se desmaiara, ou talvez a súa mente decidise 
esquecelo. Foron moitos anos a partir de aí 
de hospitais e tratamentos. Sendo tan nena 
acababa de perder un ollo e, con el, unha vida 
que moitos chamarían normal.

Mentres que as nenas da súa idade se sorteaban 
os aniversarios, unha fin de semana si e outra 
tamén, ela visitaba a médicos e terapeutas, 
e experimentaba con tratamentos pouco 
avanzados naquel momento. O seu obxectivo, 
e o dos que a rodeaban, baseábase en salvar o 
seu ollo, un ollo que anos atrás, e sen querer, 
deixara de respirar. Non só a dor física se facía 
moitas veces insoportable, senón tamén a dor 
psicolóxica. Aprender a vivir así non é tarefa 
fácil, e non soamente para unha nena de catro 
anos, senón tampouco para unha adolescente 
ou unha adulta.

É unha batalla diaria persoal de aceptación que 
só é posible con vontade, forza e actitude, e coa 
axuda dos seres queridos e dos profesionais. 
Unha batalla que hoxe, case 40 anos despois 
daquel tráxico accidente que cambiou a súa vida, 
mantense. E segue, porque todos os días son 
unha aprendizaxe, a aprendizaxe dun mesmo 
e dos demais, unha aceptación das limitacións 

e das miradas e os comportamentos dos que 
nos rodean. Todos os días son unha loita por 
superarse, por alcanzar obxectivos e mellorar, 
por entender o motivo polo que tivo que ser ela.

Eu, hoxe, téñoa fronte a min, día tras día. 
Ensíname, explícame, adéstrame. É unha das 
miñas referencias nesta vida que con trece anos 
estou a debuxarme. Transmíteme fortaleza, 
decisión, forza, protección. Plántase no centro 
do tapiz e móstranos como facer os exercicios, 
ante a atenta mirada de todas nós. Interésanos 
ela, o que nos conta, o que nos mostra, o que 
nos ensina. A sensibilidade que nos transmite 
cos seus xestos, coa súa expresión, coa súa 
mirada. 

E digo mirada, si! Por que eu nunca notei 
nada. Ante min, só percibo a unha muller 
traballadora, responsable, libre e empoderada, 
segura e confiada, fiel a si mesma, apaixonada 
e intelixente. Unha muller que creu nela e nas 
súas posibilidades, e construíu o seu propio 
futuro. Non necesitou que ninguén a salvase, 
porque entendeu que da dor e da frustración 
apréndese.

Ela é Esther, a miña profesora de ballet, e tamén 
unha gran actriz.

Esther, a vida é unha carreira e ti segues nela. Eu 
avanzarei sobre os teus pasos e ao meu ritmo, 
pero co mesmo amor que ti o fas día a día. 

Foi un accidente. Tiña catro anos. Hoxe Esther 
ten xa corenta.

Carlota Millán Dorado
3º PREMIO

Miro ao meu arredor
  e vexo destrución.
   tanta dor e morte
    conxélame o corazón.

    Facer, consumir, tirar
     todos prefiren comprar.
      Que pereza reparar!
      Non é dano colateral.

      Champú para o cabelo
       probado en animais
      non vale ese prezo.
      Non é dano colateral.

       Redes, bolsas, botellas...
       todo acaba no mar
       os peixes comerano.
       Non é dano colateral.

       Residuo a residuo
       metido na miña pel.
      Non é dano colateral,
      e xa vos avisei!

Deixaría que caera a chuvia.
Por crear un mar só para ti, amor,
Entre bastidores sen pano,
Sen aplausos, só o silencio,
Acompañado de cadeiras baleiras e descoñecidas,
Que aplauden a obra do teu adeus
E a miña despedida.
Demostramos que con algúns  versos,
Sobre a rúa, os taxis,
Os libros e o café,
Puidemos amar   
Entre ambos,
Sen medo
Unha ilusión,
Que non se ve.

        Silencio en Compostela
    Coas costas rectas
      E a mirada entornada,
Miraba firme esa Catedral
     De ilusións xa perdidas.
Pasearon por esta praza
       Xentes soñando
          Co recordo
           Do porvir
       Do seu pasado,
Sei de cruces e de rúas
Sen saída, de cadeiras baleiras
E de fiestras rotas,
De bailes a medianoite
Despois de rir no Riquela.
Sei de miradas
Que se perderon buscando
 Unha resposta
Como o fume do teu cigarro
Naquel portal de Abanca.
Estes muros de pedra,
Que ves diante de ti,
Contáronme de soidades
Sen fala, de abrazos
E de despedidas

NA MIÑA PEL O RECORDO DO PORVIR

PORVIR

Carlota Millán Dorado. 2º ESO B

De segunda man.
Contáronme de ti e de min,
De nós, bailando,
Cantando, comendo e,
  Ao fin e ao cabo,
Vivindo,
Nesta cidade
Chamada Santiago.

Ela regaloume loitas,
Bágoas, árbores sen follas,
Nubes pasaxeiras,
Dunha cor gris cinza
Deixoume ver a cor dos teus ollos
A medianoite
Naquel cabaret
Da alameda.

Porén, eu buscaba escribir
      Sobre o vivido,
        Antes de ti
Sobre os días de mar
E de area, de piano,
Quería escribir sobre a salitre
E o consello do vento.
Escribir sobre aqueles soños
Que nunca cumprín

Pero acabei aquí, nesta cidade descolorida,
       Escapando da policía marxinal,
           lendo ás agachadas
Mil guerras e unha paz,
Fuxindo das horas selectas,
Preestablecidas,
Pero non do mundo,
Nin da música,
Ou da poesía.

Cría que coñecerme
Era correr por beirarrúas perigosas,
Baixo fiestras con flores e roupa tendida,
Prometín facer do meu xardín,
Mentres ti non estiveras,
Guitarras de xasmíns e papoulas
E da miña soidade unha sinfonía,
E que cando volveras
Me espertaras dicíndome: meu amor
     Bos días!

Pero non foi así,
nin tan sequera parecido,
O poema da vida,
O final da miña poesía,
      Do amor,
  De ti, miña vida.

Mimi Zerü. 2º Bach

MENSAXES XEADA 2023

-Para Irea de 2º A, gústanche os limóns e catnoir?

-Grazas, Carla por estar ao meu lado. Quérote. R.A

-Grazas profe Judit, por ser tan boa profe e ter tanta 
paciencia. 2o C

-Ola, como estás pedazo de lumi. Espero que estea 
todo ben. RPV La Leti.

-Para Ainoa G. de 2º Bach. Desexámosche moitos 
éxitos no futuro. Grazas pola entrevista. M e E.

-Para os meus amigos. Muito obrigado por 
comportarem-se tão bem comigo.

-Para Mariña. Coñecinte este ano, pero é como se 
te coñecera toda a vida...antes as amizades que os 
noivos.

-Para José Luis. A gravidade atráenos á terra, a física 
e a química, non. Isaac Newton

-Para Sabela. Perdoa por quitarache o gorro e grazas 
por levarnos ao taller. Quérote moito. Es a mellor 
profe. Faime gracia cando dis. Nicolás, calamos!!!

Un sorriso feble fuxido dende os meus adentros, que só ti lograbas roubarme.
A máis pesante dor esvaraba como chuvia, os teus ollos eran o centro do meu mundo.
Eles, verdes, mentireiros, teimudos, converteron en respostas dúbidas aínda non preguntadas.

A ledicia inesgotable que o meu rostro denotaba ante a tua presenza,
unha mirada ilusionada, chorosa de orgullo, nuns ollos que viches medrar,
dos que serán a súa perdición, o seu refuxio, un fogar sentido en cada parte do meu corpo.

Nos ollos, que resisten ata a dor do máis profundo de min,
á saída en carreira das bágoas, ennegrecidas de loito,
que esvaran polas meixelas branquecinas do meu rostro,
superado pola reflexada tensión do momento.

As pestanas como cortinas dos ventanais dos nosos ollos,
cristalizados polas bágoas, coa semellanza de dúas pedras preciosas.
Elas, que tanto resisten ás nosas pálpebras dende a saída do sol ata a súa posta,
defendendo e protexendo aos nosos ollos como ti o facías de nós.

As orellas, encandeadas coa verba tan pícara que ti tiñas,
que traspasaba facéndose oco nos nosos corazóns,
quen non eran capaces de soltarte, amarrados como áncora dun veleiro,
temendo que un día apareceras á deriva do máis ala.

O nariz que recorda os airiños da túa esencia, do teu olor,
que quedaron impregnados como unha parte importante de min;
que hoxe enchoupa o recordo de ti desa característica fragancia,
intacta no ambiente do teu fogar, que espera a ansioso o teu regreso.

A lingua, que palpa e degusta ese desexo anheloso do teu retorno,
o sabor do que era e nunca volverá a ser tra-la túa marcha;
dos pratos que degustaba que hoxe tanto me recordan a ti,
e ao verte cociñándoos rodeado de bocas impacientes por catalos.

As verbas dos meus beizos que fuxían como soloucos,
que abondaban, que sobraban, que dixen mentres miraba,
cun xesto, podendo formar o relato máis extenso do mundo
sen precisar a presenza de nin a máis mínima palabra.

Os cabelos, que despistan ao negro dos adentros e do aspecto,
sendo o destacante de suavidade que mantiña a única luz presente en min.
Os seus reflexos, que interrompen á monotonía da cor que tanto me invade,
semellando os raios de sol introducíndose no espesura do mar.

As mans coas que palpei, sentín e escollin o mellor dos meus fogares;
as que me suxeitaron nos peores temporais, como tronco que sostén infinidade de ramas.

NO BERCE DOS TEUS OLLOS VERDES

As que calmaron os meus choros e sentiron as miñas alegrías,
que hoxe deixan a súa pegada gravada, guías da senda que segue a miña vida.

O embigo como un punto final da colección dos nosos momentos,
que persistirán en recordos baixo chave na caixiña do corazón;
e da parte de min que levaches contigo, ausente como peza de quebracabezas,
ausencia notoria ás veces, só ata recordar que está coa mellor das compañías.

As pernas que nunca ficaban cansas de xogar contigo ás agochadas,
de correr pola leira rindo ao teu carón, no teu lugar de soños, onde eras feliz;
propulsoras desa enerxía incesante convertida en inmensas gargalladas,
hoxe xa descansan, apagando o seu motor para sempre.

E os pés, cos que construímos tantos recordos xuntos, un a carón do outro.
O sentir o mar nas puntiñas aínda non comezada a tempada de verán,
a herba mollada polo orballo da leira que sentías como o teu fogar,
a dor de xogar incesante que hoxe reclamo entre saloucos o volver a sentila.

Un corpo arrefriado que non é capaz de percibir a temperatura do ambiente,
só distinguindo a súa negrura e tenuidade,
presa do teu viaxe de ida sen retorno, que escarpia os pelos disparados da pel,
como a herba da túa leira o día frío e neboento de decembro no que partiches.

Sen facer ningún ruído, pasos mudos que camiñan estrondosamente.
Así marchaches ti case sen dar tempo nin a un adeus, nin a un ata pronto.
Unha dor xélida apropiouse do meu feble rostro de súpeto,
acompañada dun tremido de mans e do esvarar das bágoas sen cesar.

Dun instante a outro, o mundo quedou durmido por un intre,
en silencio sumerxido nunha pausa debida á superación do momento.
Todos os ollos permanecían cravados no mesmo punto,
pertencían a aquela situación que se fixera dona do que o rodeaba.

O xirar do meu mundo tornouse plano, quedo, silencioso,
o corazón non lograba traballar, desconcertado.
Un segundo tardei en sentir que me levabas contigo,
como a vida e a morte xuntos que nós mesmos nos prometeramos.

A sensación de raiar as follas brancas do meu caderno
con pensamentos pasaxeiros mais penetrantes que percorrían a miña cabeza;
as ondas do mar batendo contra as rochas como se estivesen discutindo,
camuflándose no que eu sentía cos acorralantes medos que me deixaban sen alento.

Sentín, por primeira vez no que levaba vivido,
como si alguén levara os mandos de min;
e era a dor, a dor irremediable que medraba e medraba,
a cada segundo, ata converterse nunha condena.

As promesas, o ir e vir, o “vou chamar ao avó”,
as tradicións, o sentirme máis de ti que de min mesma.
Todo iso chegara ao seu fin? Remataba todo aí?
As palabras voaban ao meu redor ata alá onde foras.

A cantidade de angustia que pode cubrir o corpo ata facelo invisible
máis alá desa capa de apariencias é un calvario que remata por ocultarnos;
mais xamais rozando esa barreira que os demais coñecen,
que tan ben sabe as dúas versións de nós.

E chegou un momento, que non houbo máis momento;
que todo rematara sen darnos conta, dun segundo ao seguinte,
que fora pasaxeiro o que sentiamos, o que viviramos,
que esvarara das mans o que suxeitabamos, o tempo.

A calumnia dunha falsa infinidade de tempo ao noso dispoñer,
que aproxima os minutos, acelerados nun círculo de sensacións,
que remataban nun punto, na temida morte,
que hoxe conseguía a súa mellor peza do quebracabezas, ti.

Un corazón palpable en cada palabra que saía dos teus beizos,
nos teus ollos cansos, febles de inxurias, de trafego incesante,
dunha vida de ir e vir acelerado, que hoxe dorme en brazos dela,
da dama tan temida que ten hoxe o infinito pracer de arrouparte.

Adoecendo, coa alma na man, cunha treboada florecendo dentro de min,
deixo testemuña dos meus adentros baixo a negrura da tinta,
con ráfagas de pensamentos en desorde nas brancas follas,
que camuflan con disimulo o que agardo entre versos.

Unha bágoa aventureira esvara e pinga a folla,
os ollos, xa cansos, queren adiantar a noite,
facer máis curta a sua espera e apresurar as horas
para que rematen antes do acordado co sol.

Presa da melancolía imposta pola túa marcha,
plasmo con pingadas as emocións que causou en min,
pensamentos apocalípticos que causarían discordia
no caso de fuxir entre dentes e introducirse nalguén.

Nun abrir e pechar de ollos, manexábanme os recordos,
gardados baixo chave na caixa forte da retina,
que me deixaban baleira, mais chea de rabia,
co corazón feito añicos a piques de derrombarse.

Xogando coas verbas, agochadas no fondo de min,
relato o sentido da miña vida, o meu pasado, presente, e futuro,
que eras ti, esa luz que irradiabas que acendía o fogar
hoxe atópase, relucindo como a que máis, alí arriba.



63

LITERATURA

Arriba, onde a lúa releva ao sol incesante,
deixándome verte, mentres ti ollas caladiño, omnipresente,
como estabas ao carón da lareira na casa da aldea,
o teu lugar de soños, que véndote alí, convertíase no meu.

E o carballo, que aquela meniña prantou na leira,
inmortaliza o teu sentimento por estar alí, por estar na aldea.
Por espertarse co piar dos paxaros e durmirse co zoar do vento,
por ser a única que ten a chave para liberar o teu pensamento.

Esvara outra bagulla, que molla o papel e salpica,
coma onda no cantil, como raiolos de sol entre o mar.
A túa fragancia, presa no ambiente e intacta na roupa,
son os aires dos meus días, que traen a imaxe de volta.

Bágoas esvaran dende os meus intensos ollos verdes,
corazón que doe e queima, contrastando a miña pel conxelada.
Inxustiza e loito palpable nos rostros febles e nos beizos caídos.
Non cesa, a imaxe, o ir e vir, o teu sorriso, a negrura da noite, e do día.

A tinta negra coa que escribías, hoxe recorre ao meu aspecto.
“Negriña teño a alma, negriño o pensamento”.
“Negro visto de loito, polo compás do meu sendeiro”.
“Negro visto de loito, polo patrón do meu veleiro”.

Paula Expósito Giadás
3º Accesit dos premios Minerva do Colexio Peleteiro

MENSAXES XEADA 2023

- Miguel de 2o C, es o mellor!

-Daniela Gómez de 2o A. Gústanme as mañás, 
gústasme ti!

-Para Marisol. As túas clases encántanme. Espero 
ter máis clases contigo.

-Para Sara de galego. Agradamos que volvas pronto. 
Agradecemos todo o que fas por nós. Por máis anos 
ao teu carón! As túas favoritas de 2o B

-Grazas polas túas clases de ITI, Lupe e por darnos 
tantas oportunidades. Foi un ano magnífico!

-Para María, que ricas estaban as crêpes! LRG e RQC

-Para Mónica Varela de castelán. Es unha gran 
profesora. Aprendemos moito contigo! 1o E

-Valentina, Miguel,Anaís, Olivia, Liz, Cecilia. 
Quérovos! Rapaza de 2o

- Naia, quérote! Es moi boa compañeira. Por outro 
ano ao teu carón. M

- Carla Otero, quérote, aínda que me cabrees ás 
veces. A ver se melloramos nas linguas!

-Mólame Lucía de 2o C. 2o A

Xa estou aquí! Dixen coma sempre cando entro pola porta da miña casa. Oíanse os berros dos meus 
pais discutindo sobre que canle de televisión había que pór pola idade da miña irmá Vanesa, que só 
tiña catro aniños.

Subín as escaleiras que daban ó meu cuarto e pousei a carteira no chan. Ó final a miña irmá e miña 
nai marcharon facer o xantar mentres o meu pai vía as noticias. Percibíase dende lonxe o cheiro a 
repolo... con que o farían esta vez!.. con filete, ovo, chourizo ou… pementos. Con tan só pensalo 
revolvíaseme o estómago, coma sempre. Cando ían facer algo que me gustase?, xa sabía a resposta: 
Que é polo meu ben…, Que é saudable, sempre coa mesma cantilena, xa estaba un pouco farto do 
mesmo.

A xantar! -berrou miña nai

Baixei amodo as escaleiras e sentei á mesa, xa estaban todos alí, miña irmá estaba moi contenta, 
porque como ela era moi pequena montaba unha perrencha e podía escoller o que quixese para comer, 
onte comera espaguetes e hoxe tortilla de patacas, Que sorte tiña!, en cambio eu tiña que comer 
todos os días verduras, se non era repolo eran xudías, cenoria… Puxéronme o prato e os cubertos 
enriba da mesa e unha pota xigante no medio.

- Tes que comelo todo non quero ver nada no prato- dixo miña nai.

Miña nai chámase Susana, é unha persoa moi presumida e cando imos a calquera sitio bota unha 
moreas de maquillaxe na cara, sin esaxerar! Por dentro é moi cariñosa e tamén moi responsable, 
temos un xardín na parte traseira da casa e todos os días sen falta vai mirar e regar as plantas, 
ademais diso está todo o día pegada a miña irma, ás veces é un pouco pesada.

- Que tal na escola Martiño?- preguntou meu pai sabendo que hoxe tivera un exame de física e 
química e non estudara nada.

- Ben- respondín sen máis, tratando de non falar moito do tema.

Odiaba o meu pai, sempre tentando que a miña nai me castigara ou me berrara; chámase Fernando 
igual que o meu avó e bisavó, era tradición da familia, pero el queríame chamar Martiño e dende 
aquela os meus avós paternos non  pasan por aquí, nin tan sequera para ver se seguimos vivos.

Cando rematei de comer fun cara o meu cuarto mentres miña irmá berraba porque non quería lavar 
os dentes, este día a nosa profesora de matemáticas pasárase cos deberes, mandara dúas páxinas 
enteiras de exercicios! Vou en 3º ESO pero tampouco é para tanto! Cando xa levaba tres horas facendo 
deberes escoito un estrondo abaixo, plof! Baixei o mais rápido que puiden e cando cheguei o meu 
gato Michi tirara o floreiro máis valioso dos meus pais, onde se atopaban as cinzas da madeira que 
se queimou o día da súa voda.

A cara dos meus pais estaba como para sacarlle unha foto, tentaba non rirme, pero as gargalladas 
saíronme de calquera maneira. Ao final acabáronme botando a min a rifa  porque me rira.

Martiño, para o teu cuarto!- berrou meu pai

UNHA OLLADA ATRÁS

Estou moi canso de que me rifen por cousas que eu non fago, que nunca me fagan caso nin que poida 
comer o que me gusta.- Quedei cavilando na cama- mañá marcho!

Consultando coa almofada decidín coller as cousas que tiña así máis importantes e as que non 
deixalas para que non notaran tanto a miña ausencia.

O día seguinte collín as cousas, entre elas estaba o meu móbil e unha pouca comida, auga xa a collería 
dalgunha fonte. Para que non se deran conta decidín baixar pola ventá do meu cuarto utilizando 
unha corda para saltar que tiña miña irmá, ateina e lanceina pola ventá abaixo, na metade do camiño 
caín, pero non foi nada. Marchei correndo a algún lugar onde non houbera pais nin nada que me 
molestase.

Cinco horas despois de estar camiñando entroume a fame, só trouxera unhas patacas fritidas que 
atopara pola casa, aínda que iso non me alimentaría.

Busquei unha fonte que estivera preto, para poder beber e descansar, tanta camiñada tíñame canso. 
Deixei a bolsa co móbil dentro e púxenme a comer as miñas patacas fritidas. E ao acabar continuei o 
meu camiño, sen rumbo.

Despois de todo o día camiñando e buscando un lugar para me refuxiar e poder durmir, vin ao lonxe 
un bosque, intentei chegar ata alí e  atopeime cun neno, que parecía ter entre 6 e 7 anos. Tiña a roupa 
rachada, parecíame que eran os manteis dun bar que estaba cerca da miña casa, ía descalzo, non 
tiña zapatos, cos pés cheos de terra, roñentos e con moitos callos. Tiña unha cara moi triste, como 
se estivera chorando todo o día, e o corpo tan fino coma un pau. Tiven curiosidade por saber que lle 
pasara, achegueime a el e pregunteille:

-Ola, que fai un neno tan pequeno coma ti nun bosque só e con esa roupa?- O neno comezou a chorar 
e eu non sabía por que:

- Que dixen que che sentou mal? Perdóame! Por favor!- Perdoa, non quería asustarte, voume 
presentar, eu son Martiño, e ti es?- Parecía que lle comezaban a secar as bágoas e rompeu a falar 
con voz triste:

- Eu son Emilio, non teño pais, porque morreron nun accidente de tráfico, leváronme a un orfanato, 
pero todos se burlaban de min e a comida era malísima, daquela decidín escapar, por desgraza foi 
unha moi mala idea porque agora non teño nin comida, nin roupa…

- Pódoche axudar dalgunha maneira?

- Non o teño moi claro, pero creo que para non ter que volver a ese orfanato alguén me ten que 
adoptar. Ti poderías facelo?

- Non sei, mañá pénsoo e falamos, teño unha tenda de campaña, apeteceríache durmir comigo?

Puxen a tenda no chan e rapidamente comecei a pensar, se a ese neno lle pasaron todas esas cousas 
por non ter pais, a min vaime pasar o mesmo, quedarei sen roupa, comida, auga e agarimo... En que 
pensaba cando marchei!? Claro que si, vouno adoptar e levalo ata a miña casa.

Ao día seguinte espertei co frío, na casa que ben se estaba ao quente, isto non facía máis que 
confirmar a miña decisión, si tiña que volver e levar a Emilio comigo. Só esperaba que me perdoaran 

por marchar e aceptaran a Emilio.

Espertei a Emilio cedo para chegar antes da noite a casa:

-Emilio esperta! Que se non non chegamos! Vamos, voute levar a miña casa!

- En serio, moitas grazas! Hoxe é o mellor día da miña vida!- Dixo Emilio cun sorriso que iluminaba 
toda a súa cara.

Recollemos a tenda de campaña e marchamos a fume de carozo, quedábannos varias horas de 
camiño.

Polo camiño Emilio non paraba de facer preguntas, como era a miña casa, se meus pais eran bos , se 
ía á escola… Eu respondíalle a todo, antes cando camiñaba aburríame moito, pero con Emilio era todo 
o contrario, facíame rir moito coas súas preguntas.

Á entrada da noite chegamos ao meu barrio, vin nun cartel que poñía, “S.O.S DESAPARECIDO 
MARTIÑO”, era unha foto miña a que estaba debaixo, pero non era só ese cartel, todas os farois do 
barrio estaban repletas de fotos miñas, Que pasara?

Emilio asustouse e preguntou:

-Martiño, ese non es ti? -seméllaste moito.

- Sí- Respondín cortante.

Fomos cara a miña casa e cando petei a porta, alí estaban meus pais, abalanzáronse sobre min 
chorando, moi preocupados. Emilio non estaba a entender nada do que estaba a pasar.

- Onde estiveches todo este tempo, estivemos buscando día e noite por ti!- Ao mesmo tempo deume 
un abrazo, sen importarlle quen a estivera vendo, notando que me quería de verdade.

Meus pais estaban preocupados por min, botáranme de menos, non só meus pais, miña irmá tamén.

- Ese neno de onde saíu?- preguntou miña irmá atónita.

- Esquecérame presentarávolo, este é un neno orfo que escapou do orfanato porque o trataban moi 
mal para axudalo temos que adoptalo, seriamos un máis na familia!- dixen intentando convencelos 
con cada palabra.

Pensárono durante un rato e afirmativo, tiña un novo irmán!

Fun descansar, para recuperar as forzas e dinme conta de varias cousas; de que meus pais quérenme 
moito e non fan as cousas para facerme sentir mal, senón para axudarme a ser mellor persoa.

Que raro me soa volver a ler isto, agora que xa teño 25 anos! Daquela parecíame normal, pero agora 
recoñezo que eran parvadas da adolescencia.

Xiana Peón Carballo. 2º ESO B. Cambados Mar de Letras 2022

Federico García Lorca foi o poeta, dramaturgo e prosista español de maior influencia e popularidade 
da literatura española do século XX  (1898 – 1936), e coma dramaturgo considérase unha das cimas do 
teatro español da xeración do 27. Sempre tivo un agarimo especial por Galicia. Malia ser de Granada, 
adicoulle un poemario a Galiza que contén seis poemas en galego, e está formado por: “Madrigal á 
cibdá de Santiago”,“Noiturno do adolescente morto”, “Romaxe de Nosa Señora da Barca”, “Cantiga 
do neno na tenda”, “Canzón de cuna pra Rosalía de Castro, morta” e “Danza da lúa en Santiago”. 
Estes poemas, escritos entre 1932 e 1934, é unha homenaxe á paisaxe e á Lingua Galega e foron 
publicados o 27 de decembro de 1935 en Santiago de Compostela pola editorial Nós.

Madrigal á cibdá de Santiago

Chove en Santiago
meu doce amor.
Camelia branca do ar
brila entebrecida ô sol.

Chove en Santiago
na noite escrura.
Herbas de prata e de sono
cobre a valeira lúa.

Olla a choiva pol-a rúa,
laio de pedra e cristal.
Olla o vento esvaído
soma e cinta do teu mar.

Soma e cinta do teu mar
Santiago, lonxe do sol.
Agoa da mañán anterga
trema no meu corazón.

No outono de 1916, cinco alumnos da Universidade de Granada decidiron emprender unha viaxe 
de 24 días por Madrid, Castela León e Galiza entre eles, Federico García Lorca, que con 18 anos vía a 
música coma o seu futuro, pero esa viaxe cambiou por completo a súa vocación.

Cita textualmente: “A mi llegada, las fuerzas formidables de Compostela y el paisaje, se apoderaron 
de mí en forma tal que también me sentí poeta de la alta hierba, de la lluvia alta y pausada. Me sentí 
poeta gallego, y una imperiosa necesidad de hacer versos, su cantar me obligó a estudiar a Galicia y 
su dialecto o idioma, para lo maravilloso es igual”.

Un ano despois, era o propio poeta, o que certificaba o cambio da súa decisión acerca do seu 
futuro, por mor daquela viaxe que emprendera xunto cos seus compañeiros, na que Galiza, tivo un 
rol moi importante.

Quedou rexistrado que, nas palabras do propio Lorca, as dúas actuacións que máis o marcaron 
na vida foran a estrea de “Bodas de sangre” en Bos Aires e a actuación do seu grupo de teatro, La 
Barraca na Praza da Quintana en Santiago. Unha praza na que segundo dixo o poeta,“me quedaría a 
vivir aquí para siempre”.

LORCA EN GALIZA

Lorca tiña unha forma de escribir moi recoñecida, a súa poesía caracterizábase pola súa gran 
condensación expresiva de contidos. Tamén utiliza símbolos, os que máis acostuma a utilizar son os 
seguintes:

A lúa: é o seu símbolo máis usado, simboliza a morte, pero tamén pode representar a esterilidade 
e a beleza.

A auga: cando corre, é símbolo da vitalidade, pero cando está estancada representa a morte.

O sangue: ademais de representar a vida, tamén representa o fecundo e o sexual.

O cabalo e o seu xinete: porta valores da morte e o erotismo masculino.

Un ano despois da publicación de Seis poemas galegos, Federico García Lorca foi asasinado xunto 
a unha oliveira, no camiño entre Víznar e Alfacar polo bando sublevado, un mes despois do golpe de 
Estado que provocou o inicio da Guerra Civil española.  A Federico matárono por ser único, crer na 
liberdade e non estar ao lado da barbarie. Como tamén asasinaron ao editor de Seis poemas galegos, 
Anxel Casal, último alcalde republicano de Santiago de Compostela e membro do partido Galeguista, 
un 19 de agosto de 1936 en Cacheiras, Teo, un día despois de facer o mesmo en Granada con Lorca.

A nosa LINGUA foi a única que elixiu Federico García Lorca para crear poesía, sen ser a súa propia 
e iso énchenos de orgullo e tamén gratitude infinita, por contribuír ao coñecemento internacional do 
galego e á súa dignidade como lingua.

Irea Gómez Vieiro. 2º ESO A (ITI)

MENSAXES XEADA 2023

-Para Charlotte. Grazas por aparecer na miña vida.

-Para Lucía de 1o B, por ser a mellor amiga, 
axudarme a razoar e quererme tanto. De Matao.

-Grazas Xiana, por estes trece anos ao teu lado. 
Quérote moito!

-Zaida, desde que entraches na miña vida, 
fixéchesme ver que podo ser eu mesma sen medo. 
-Valentina

grazas por facerme rir e sentirme segura ao teu lado.

-Miguel, tamén río moito contigo. Quérovos a todos.

- Para : S.T.N. Grazas por aguantar esas chamadas 
tan longas, nas que ata o teléfono se esnafraba.

-Para Sara T. Nunca esquecerei a nosa caída 

conxunta. Grazas por estar sempre nos bos e malos 
momentos.

- Nico de 2o E. Alégrasme as mañás.

-Ámote CHIP. Marc Stwart.

-Para Matías de 2o A. Grazas por aparecer na miña 
vida. Unha rapaza de 2o B

-Para Chicara. Alégrome de terte coñecido.

-Grazas, Sonia. Por ti sei álxebra!

De: Manoela 
Para: Santos 
Eu vou te amar até a última batida do meu 
coracão, mas se tiver uma vida após essa, eu te 
amarei NOVAMENTE

Atopar unha palabra  
para definir unha persoa non é tarefa fácil, por iso creei este Dicionario de Definicións de Persoas 
para que coñezades mellor a estes tres personaxes.

Xiana:

amizade 

substantivo feminino

Sentimento de afecto e confianza entre amigos.

Trato de afecto ou confianza, iso era o que pensaba que sentía cara ti, pero pouco a pouco, coa 
experiencia, funme decatando de que iso non era nin o que ti significabas para min, nin o que eu 
significaba para ti. Unha das cousas que fixo que comezase a pensar e a dubidar da nosa confianza 
ou afecto foi esta frase: “Xiana é a mellor persoa do mundo”.

Esta frase foi dita por Lara, nun dos múltiples recreos nos que ti a abandonaches para falar con 
Aurora. Nese momento caín na conta de que a xente estaba máis cega do que eu cría, unha persoa 
tan lista como Lara non se podía dar conta do teu egocentrismo ou necesidade de ser ti a protagonista 
das conversacións dos demais

egocentrismo
substantivo masculino

Tendencia a non se interesar máis ca por un mesmo, a xulgar todo en relación cun mesmo ou co 
propio interese.

Esta é a definición técnica da RAG (Real Academia Galega), pero se eu tivese que definir o egocentrismo 
non o definiría así, quizais pola miña experiencia coa xente egocéntrica, un exemplo claro es ti:

Tendencia ou modo de ser dunha persoa e en querer sempre ser o centro da atención dos demais e 
simular que che importan os demais.

Esa sería a miña definición de egocentrismo, a última parte creo que podería ser modificada, pero 
para que te definas está perfecto. Un dos momentos nos que me dei conta da túa capacidade de 
retención da atención dos demais, foi aquel día que quedaramos todos os amigos para xogar en Área 
Central, estabamos todos na pista de baloncesto xogando a un xogo inventado por Manuel, nun 
momento ti caíches á vez que Álvaro, pero todos nos achegamos a ti primeiro, ata que eu me decatei 
de que Álvaro sangraba moito máis ca ti. Ao chegar á casa recordei todo o que pasara esa tarde e que 
ti foras a protagonista de todo.

protagonista
substantivo

Personaxe principal dunha obra literaria ou de calquera obra de ficción.
Aquel que aparece como máis importante nun asunto calquera.

Aquel que aparece como máis importante nun asunto calquera, resumidamente ti unha persoa que 

PALABRERÍA

fai o posible por ser a máis importante, gustaríame que algún dos 365 días do ano foses ti quen 
me dirixira a palabra antes ca min ou que foses ti quen se interesa polo meu estado de ánimo ou 
simplemente que nalgún momento deixases que outros sexan o sol no mar de estrelas do universo.

Dicionario da Definición das Persoas (DDP)

Xiana:

Amiga, egocéntrica e protagonista

Alka:

silencioso, silenciosa
adxectivo

[Lugar] en que hai silencio.

2[Persoa ou animal] que permanece en silencio.

3[Pers1oa ou cousa] que non produce ruído.

4[Cousa] que se realiza en silencio.

5[Persoa] que, polo seu carácter ou estado de ánimo, fala pouco.

Ti, unha persoa silenciosa, case unha sombra, nos recreos alí agochada nun curruncho das bancadas 
co teu libro de ciencia ficción e cos cascos nas orellas, a quen lle podías molestar... Aparentemente 
a ninguén, pero eu decidín achegarme a ti para falar e conversar. A xente tratábate coma se tiveses 
unha enfermidade contaxiosa... mirábante con cara de noxo, despectiva e rara.

raro, rara
adxectivo

1Que non é moi normal.

Que non é moi normal, si eu creo que si, definición perfecta para ti. Sempre notei que tiñas algo 
diferente algo... raro. O teu nome xa é raro de por si ( Alka), aínda que teus pais son de aquí é raro, 
todo o instituto coñece a túa historia: Alka, a nena que sobreviviu ao accidente de coche máis tráxico 
do 2013 no que morreron 7 persoas incluídos seus pais. Unha das cousas que sempre me di o meu pai 
é que as etiquetas non son boas para ninguén e que é mellor non ter ningunha, pero creo que para ti 
vai ser bastante difícil que perdas a túa.

Dicionario da Definición das Persoas (DDP)

Alka:

silenciosa e rara

Pablo:

simpático
adxectivo

1Que inspira simpatía.

Eu definiríate doutra maneira, quizais como o que desprende luz e alegría ao seu paso. A verdade 
é que tamén produces misterio, medo, espertas unha curiosidade por ti que non se atopa noutras 
persoas, ser así, ser como es, faite especial, faite diferente e faite importante para min.

especial
adxectivo

1Que posúe características particulares e distintas ás doutros.

Eu non o definiría así, creo que ser especial para unha persoa como o es para a xente, para min 
significa ter algo que te fai destacar... si que é moi parecida a definición, pero para min son diferentes.  
A pesar de todo sei que hai xente importante na túa vida e gustaríame incluírme.

evitar
verbo transitivo

1Facer por non encontrarse con [algo ou alguén que resulta desagradable ou perigoso].

Desexo non ser algo perigoso para ti por suposto que non, aínda que o concepto de evitar defíneo 
moi ben a RAG, que pasa cando esa persoa non quere ser evitada como nos pasa a nos os dous? 
Levamos sendo amigos durante máis de sete anos e agora nin me falas! Non o entendo, nin lle atopo 
explicación...

previsible
adxectivo

1Que se pode prever. Tendo en conta as circunstancias.

2[Persoa] de quen se pode prever a actitude.

“Soubemos onde estaba porque é unha rapaza previsible”.

Es demasiado previsible. Cada vez que fas algo, sábese que o vas facer. Tendo en conta todo o que 
pasou este verán, todos os días da semana xogando ao voleibol na praia, sabías que nalgún momento 
todo cambiaría e ti marcharías á túa cidade e nós á nosa, sabíase que ti non serías deses que esquecen 
o verán e marcha sen máis, sabías que non te esquecerías do grupo de amigos, non de que estamos 
só a 35 minutos de distancia, porque se sabía todo o que pasaría, es previsible.

DDP (Dicionario da Definición das Persoas)

Pablo:

simpático, evitar, especial e previsible.

Con isto conclúe a miña breve presentación de vós ante toda a clase grazas profesora Ana por 
deixarme expoñer o traballo.

Rosa Quintela de Carlos. 
2º ESO E. II premio Concurso de relatos: “Cambados mar de letras”

O pasado 10 de febreiro de 2023 tivemos a sorte de asistir a unha 
conferencia impartida por Amelia Tiganus, unha muller alegre e 
optimista, símbolo de forza e de rebeldía, que marcou, marca e marcará 
coa súa historia un antes e un despois na vida de moitas mulleres.

Amelia Tiganus é hoxe en día unha oradora, escritora e activista 
abolicionista nada en Romanía e supervivente da trata de mulleres. 
Foi trasladada a España cando foi vendida a un proxeneta aos 17 anos. 
Tras cinco anos sendo explotada sexualmente, logrou saír do sistema da 
prostitución, e na actualidade reside felizmente no País Vasco, onde se 

namorou da súa actual parella, un home moi distinto aos que coñecera ata o momento. Autora de La 
revuelta de las putas. De víctima a activista, cómic no que relata a súa experiencia persoal e no que 
defende o abolicionismo como vía para enfrontar o problema da prostitución, Amelia defínese como 
unha muller loitadora, traballadora, moi intelixente e cun nivel cultural admirable.

Impactante e duro; así podemos cualificar o relato desta muller, que nos deixa reflexións como 
a seguinte: “Comprendí que mi historia personal era una cuestión profundamente política, era la 
historia de las mujeres que el patriarcado pone a disposición de los hombres como mujeres públicas”.

No mundo da prostitución, a muller é tratada como un mero obxecto a disposición dos homes. 
Considerado erroneamente por moitos un traballo, non é máis que unha actividade de opresión 
das liberdades das mulleres. Obrigadas a expoñer o seu corpo a descoñecidos, maltratadas física e 
psicoloxicamente, drogadas contra a súa vontade, prexulgadas pola sociedade e por un mundo que 
vive baixo o patriarcado desde a aparición dos primeiros seres humanos. Esta é a situación que, como 
Amelia, están a padecer moitas mulleres en todo o mundo, polo que a activista defende que “no 
podemos hablar de igualdad entre hombres y mujeres, ni de justicia social, ni de la sociedad del buen 
trato mientras exista una sola mujer en el mundo explotada sexualmente”.

Alcanzado este punto, chega a gran pregunta: que facer para rematar coa prostitución? Amelia 
decántase polo abolicionismo; eu prefiro crer na capacidade de cada ser humano para aprender 
novos valores. Do mesmo xeito que adquirimos ideas e formamos unha sociedade patriarcal, por 
que non podemos construír outra igualitaria, onde homes e mulleres gocen dos mesmos dereitos e 
liberdades? 

Claudia Lado Salgado 1º Bach. B

AMELIA TIGANUS: UNHA HISTORIA IMPACTANTE

O mundo cambiou. Moito.

Podemos falar con calquera persoa ao outro lado do planeta, con só un clic compramos o que 
queiramos, todas as persoas poden estudar... incluso mulleres! Xa non temos que escribir nunha 
lousa cun pizarrillo, agora temos rotuladores de cores fosforitas: verdes, azuis, rosas, laranxas, 
amarelos... acábanse?, tíralos e compras outros. Equivócome escribindo? Rompo a folla e collo outra. 
Usar, tirar, usar, tirar.

Os bichos xa non nos molestan: pesticidas, insecticidas, mata-moscas... As fincas de agora xa non 
son como acostumaban ser, unha herba cortada ao milímetro, sen plantas nin flores.

Toda a comida vén de grandes fábricas, moi ben empaquetada, co seu brillo único: mazás, peras, 
plátanos todos iguais, pero ningún sabe a nada.

Sempre tes auga na casa para lavala, de momento. É certo que hai secas e desertización, pero aquí 
non, aínda.

Cada vez fai máis calor, máis días de praia, aínda que cada vez máis insoportables, incluso en inverno 
hai sol e no verán, ás veces, caen  trombas de auga, que estraño, verdade?

Que estraño que xa non haxa peixes no río, coellos nos montes, paxaros nos parques ou arroaces no 
mar. Que estraño que sempre cheire a gasóleo, que estraño que o aire das cidades sexa fume.

Que estraño, pero serán cousas miñas. Non?

Carlota Millán Dorado 2º ESO B

CARTA AOS MEUS ANTEPASADOS

MÁIS CLUB DE CIENCIA EN GALEGO!

Por sexto ano consecutivo segue en marcha no IES Antonio Fraguas  Fraguas o “Club de Ciencias”, 
actividade convocada pola Consellería de Educación co obxectivo de fomentar entre o alumnado 
participante o interese polas ciencias facendo un achegamento a elas práctico e divertido. Este curso 
integramos o club profesorado dos departamentos de Tecnoloxía, Física e Química, Bioloxía, Xeoloxía 
e Matemáticas e  alumnado de todos os niveis da ESO e de 2º de bacharelato.

Ante o volume de alumnado participante, decidimos levar a cabo dúas liñas de traballo: unha co 
alumnado de 1º, 2º e 3º de  ESO, e outra co alumnado de 4º de ESO e 2º de BACH.

Algunhas das actividades realizadas durante o que levamos do curso:

- A participación do alumnado de 4º ESO e 2º BAC no proxecto Caixa Sostible da Escola de Enxeñaría 
de Minas e Enerxía de Vigo, proxecto que ten como obxectivo fomentar ou espertar vocacións 
científico-técnicas no ámbito educativo preuniversitario. Cada un dos 40 centros participantes 
recibimos unha caixa sostible con material didáctico e experimental para levar a cabo cinco 
experimentos que xiran arredor da sostibilidade e o medio ambiente. Ao longo de cinco meses 
os estudantes  realizaron os experimentos (pegada de carbono, eficiencia enerxética, eficiencia 
luminosa, calidade das augas e patrimonio xeolóxico)  titorizados polo profesorado do Club de 
Ciencias e  asesorados por especialistas da Escola  de Enxeñaría de Minas e Enerxía.

- A participación do alumnado de 4º de ESO e Bacharelato nun obradoiro da Sociedade Xuvenil 
Galega de Química (SXGQ), asociación sen ánimo de lucro constituída por moz@s estudantes 
e científic@s con moito interese na investigación e compromiso coa divulgación, que ten como 
obxectivo transmitir a ciencia á sociedade, axudando a difundir a investigación que se fai en 
Galicia, divertindo, sorprendendo, ensinando e aprendendo moito no proceso.

- A titorización do alumnado de 1º , 2º e 3º ESO polo de 4º ESO e 2º Bach na ensinanza-aprendizaxe 
de diferentes experimentos co obxectivo de que os primeiros sexan monitores dos mesmos no 
Día da Ciencia que se celebra no centro.

- A participación do alumnado de 1º, 2º e 3º ESO no Proxecto Ríos en Galicia, coordinado por 
ADEGA, proxecto que naceu  cos propósitos de divulgar a situación ambiental dos nosos cursos 
fluviais, contribuír a incrementar a concienciación ambiental a través da participación cidadá e 
aportar solucións aos problemas asociados á auga e aos ríos. Os membros do Club de Ciencia  
Fragoliños son padriños e madriñas nun tramo de 500 metros do río Sar, próximo ao noso centro. 
Este proxecto concrétase na realización de dúas inspeccións anuais de río, unha na primavera 
e outra no outono. As inspeccións consisten na análise das características biolóxicas, físico-
químicas, hidromorfolóxicas e patrimoniais dos ecosistemas fluviais, empregando os materiais 
proporcionados de forma gratuíta polo Proxecto Ríos. Cos datos obtidos ADEGA elabora 
anualmente o Informe do estado de saúde dos ríos galegos.

- O alumnado de 1º, 2º e 3º ESO retomou unha actividade iniciada o curso pasado: elaboración de 
papeleiras para papel e cartón para todas as aulas da ESO, campaña de concienciación sobre a 
necesidade de facer separación do lixo ( de momento papel e o resto), recollida de datos sobre o 
papel depositado nesas papeleiras unha vez por semana para extraer conclusións e facer propostas 
de mellora na reciclaxe do papel e na redución do uso do mesmo.

- Co gallo da conmemoración do 11F Día internacional da nena e a muller na ciencia, o alumnado de 
1º, 2º e 3º ESO participou nun obradoiro sobre a Muller na Ciencia impartido por Sonia Fernández 
(profesora do centro). Alumnado de 2º ESO levou estes obradoiros ao alumnado de 1º  de ESO.

Continuaremos coa nosa programación ata finais de maio!

GASTRONOMÍA MARROQUÍ

A cociña marroquí, con excepción dos pratos típicos, pode 
considerarse hoxe como unha mestura de gastronomías 
procedentes dos pobos bereberes, de Oriente Medio, 
mediterráneos e africanos.

Trátase dunha cociña caseira, na que participan principalmente 
as mulleres (dadá). As receitas dos pratos pasan de nais a fillas 
a través da oralidade. 

Cuscús marroquí con verduras

O cuscús, coñecido en Marrocos como sucsu, forma parte da comida típica das persoas e grupos 
étnicos de Marrocos, o seu nome orixinal é ksuksu. Asóciase á comida familiar do venres, pero 
pódese encontrar todos os días nos restaurantes. Pode levar carne, por exemplo de cordeiro, pero 
sobre todo verduras e legumes  (cabaza, cabaciña, cenorias, garavanzos, coles nabos), as froitas e 
o mel para un toque doce e as especias para alcanzar outros matices.

TAJÍN

É unha especie de estufado que admite calquera 
ingrediente, sempre e cando se cociñe e sirva na súa 
cazola de barro con tapa cónica. De polo, boi, cordeiro, 
peixe, con dátiles, pasas, olivas, mazás, améndoas, 
ovos...

Bebidas: 

O té adoita tomarse cinco ou seis veces ao día. O té que se bebe en Marrocos é 
una combinación de té verde con menta

Sobremesas e doces

Os doces e sobremesas sempre se adoitan acompañar 
con té e fanse moito no mes sagrado do Ramadán.

Costumes

O pan adoita facerse en  fornos que hai na casa e rara vez se compra nunha panadería 

Costumes na mesa

A excepción do cous-cous, que se adoita comer cunha culler, os 
marroquís acostuman comer cos tres dedos da man dereita. O pan 
ocupa a posición de receptáculo de verduras, carnes, etc.

Cómese coa man dereita, só comen coa esquerda os que teñen algunha 
enfermidade o un corte na man dereita.

Aya Essatab Fathallah 2º ESO A

AS RECEITAS SAUDABLES DE MARÍA

INGREDIENTES TEMPO

PREPARACIÓN

NOME:

SERVIZOS

1 kg de Xudías verdes

1 lata de anchoas

100 ml de aceite de oliva

100 ml de viño branco

2 culleradas de vinagre

1 culerada de mostaza 

Un pouco de azúcar

Sal e pementa

1 cullerada de zumo de 
limón 

Limpar a xudías e deixalas sen fío. Cortalas en 
xuliana. Cocelas en auga con sal, escoar e 
reservar.

Para a salsa: 

100 ml de viño branco, 1 cullerada de mostaza e 
bater. Engadir aceite e dúas culleradas de vinagre 
de mazá;  1 cullerada de zume de limón,  ceboliño 
e eneldo picados.  Mesturar: sal, pementa e un 
chisco de azucre.

Colocar na prata: Xudías, anchoas e regar con 
salsa de mostaza. Engadir alcaparras e olivas 
negras en anacos.

15 min

 XUDÍAS CON ANCHOAS E MOSTAZA 

4 pax

INGREDIENTES

KCAL: 300 aprox.

TEMPO

PREPARACIÓN

NOME:

SERVIZOS

Cantidade ao gusto:

Platano

Papia

Melón

Laranxa peleda ao vivo e 
en dentes

Kiwi

Granada

Fresa

Uvas negras

Zume de limón

Mazá 

Albaricoque

Pera

Azucre integral

Ron ou Cointreau

Partir en tamaños semellantes:  

plátanos, papaia, melón, laranxa pelada ao vivo e 
en dentes, kiwi,  granada, fresas e uvas negras; 
asperxer  zume de limón.

Nun cazo cocer, tamén en anacos parellos mazá, 
pera e albaricoque con azucre integral de caña e 
un chorro de ron ou de Cointreau ata formar un 
almibre.

Colocar nun bol  todas as froitas,  incorporando o 
seu almibre quente.

A este almibre poderíase agregar  caqui maduro 
triturado, se fose a  tempada.

25 min

Panaché de froitas

4 pax
INGREDIENTES TEMPO

PREPARACIÓN: 

NOME:

SERVIZOS

Dátiles

Albaricoques secos

Mazá áceda

Xenxibre

Uvas negras

1 dente de allo

1 chile 

Vinagre de sidra

Viño branco

Lima

Azucre (moscobado ou 
integral)

Canela

Noz moscada

para acompañar peixes e carnes
Partir en anacos parellos uns dátiles sen óso,  
albaricoques secos e mazá áceda. 

Engadir xenxibre confeitado picado, uvas negras, 
1 dente de allo, 1 chile picado (sen sementes), un 
chorro de vinagre de sidra, un chorro de viño 
branco,  un pouco de zume e relado de lima, un 
pouco de azucre moscobado ou integral de caña,  
canela, noz moscada. Pódese engadir un pouco 
de mango en cubos.

Cando rompa a ferver baixar a lume  lento ata 
conseguir unha textura un pouco espesa. Deixar 
arrefriar.

Pódense engadir por riba piñóns tostados ou  
outro froito seco picado.

(para conservar unhas tres semanas: envasar en 
tarros de cristal esterilizados).

30 min

CHUTNEY DE FROITAS DE INVERNO

4 pax

INGREDIENTES TEMPO

PREPARACIÓN

NOME:

SERVIZOS

Robaliza

Aceite

2-3 cenorias

2 laranxas

1 limón

1 granada

Viño branco

1 allo

Dourar a robaliza lixeiramente untada con aceite 
polos dous lados, só ata que a pel colla cor 
dourada.

Logo pasala a unha bandexa de forno untada cun 
pisco de aceite.

Distribuír nesta bandexa: cenorias en tiras finas cun 
pelador e laranxas laminadas finas. Enriba colocar 
a robaliza e facerlle uns cortes nos lombos que hai 
que aderezar con sal, zume de laranxa e limón, 
viño branco e allo laminado, verter un fío de aceite  
e enfornar a 180º uns 15 minutos ou máis, 
dependendo do tamaño do peixe.

Decorar con ravos e laranxa en láminas e pebidas 
de granada

20 - 25 min

ROBALIZA CON CÍTRICOS

2 pax

INGREDIENTES TEMPO

PREPARACIÓN

NOME:

SERVIZOS

2 culleradas de liño 
dourado moído ou 
triturado fino

1+1/2 culleradas de 
copos de avea

1 cullerada de 
manteiga (ou aceite)

1 ovo

1 cullerada de azucre 
integral de caña (mel 
ou de xarope de arce)

2 culleradas de fariña 

Canela

1 cullerada de sementes 
de chía

Laranxa relada cun 
pouco do seu zume

1 cullerada de piñóns

Pebidas de chocolate 
(cunha porcentaxe alta 
de cacao).

Mesturar todos os ingredientes traballándoos cunha culler ata que formen unha masa 
homoxénea. 

Poñer sobre papel de forno en montóns pequeneiros e aplanándoos un pouco para poder 
poñer enriba unhas perlas de chocolate e unhas sementes de liño dourado.

Repousar uns minutos e enfornar a 165-170º uns 15-20 minutos.

(Ata que estean lixeiramente tostadas)

30 min

GALLETAS DE LIÑO DOURADO

4 pax

